
JEHOFA­JIREH

 …gona O re boditše ka Lentšung la Gago, “Ge batho ba
ba bitšwago ka Leina la Ka ba ka kgobokana ka bobona

mmogo gomme ba rapela, gonaKe tla kwa go tšwa Legodimong.”
A tshepišo! Gona re no ba le kgonthe gore re eme ka Tempeleng
ya Angelus, fa ka Echo Park, re no ba le nnete yeo gore Modimo
o a kwa, gomme nnete kudu, gobane ke Lentšu la Gagwe, gomme
re a tseba gore O tla araba.
2 Gomme re a rapela, Morena, gore bohle ba ba lego ka
Bogoneng bjo Bokgethwa bošegong bjo, le seboledi, ba ke ba
šegofatšwe ka Bogona bja Moya wo Mokgethwa. A nke A tšee
maphelo a rena gomme a a kgoloke, gomme a a dire, gomme a a
beakanye gore re ke re sepele ka thato ya Gagwe go tloga bjale
go ya pele.
3 Šegofatša tempele ye, badiša ba yona, barutiši ba yona, le
maloko ao ohle a yona, gomme a nke ya yona…e no tšwelapele
go gola le go phatlalala ka Ebangedi ye botse ye. Šegofatša
kereke ye nngwe le ye nngwe ye e lego mo bošegong bjo,
dikerekemaina tša go fapana tikologong. Re a rapela gore Wena
O tla ba kgauswi le rena bohle, gobane re a Go hloka, Tate.
Šegofatša Lentšu bjale ge re naganišiša ka Lona. Ka gore re a
e kgopela, Leineng la Jesu. Amene.
4 Le ka dula. Le a tseba gore ke be ke eme ka morago ga
garetene gonabjale, gomme ke kwele NgwanešuDuffield a bolela
gore…? Go mohuta wa go ntšhoša go nagana gore morago ga
bošegong bjo go na le feela ditirelo tše tharo gape ka lesolong le.
Ke—ke no…Re no ba le dipoko tšohle di tlogile bjale, gore ka
kgonthe re kgone go tsena thwi ka go Ebangedi.
5 Ke be ke sa re, mohlomongwe, go ba makgwakgwa ka yona,
go bolela dipoko; ga ke moyeng bošegong bjo, kafao ke—ke
ikwela feela bontši gannyane, le a tseba, go dikologa wenamong.
Feela boka o ikwela…Go lokile ntle fale, eupša ka mehla ke
nagana ka moo e yago ntle fale. Ke rata mohuta wa go rata go
lebelela moisa ka sefahlegong ge ke bolela le yena, le a tseba,
gona ke ikwela bokaonana ka yona.
6 Gabotse, ka kgonthe re ipshinne ka matšatši a. Ke no bolela
le mogwera wa ka wa go loka, Ngwanešu duPlessis morago fale,
ye a re tlogelago bošegong bjo go ya kgojana ka go ditirelo tše
dingwe. Gomme o ya ka Yuropa bjale go beakanya dikopano
mafelong a go fapana kua, bakeng sa ka, le tlase ka Afrika
Borwa, le Jeremane, le Switzerland.
7 Gomme—gomme ka gona re letile gona go ya Australia
gonabjale, go ya le gore bjang…ka pela ge Mna. Graham a
etšwa. Re mo letile go tšwa botelele go lekanela gore go se lebege

o ka re ke nno tsena thwi ka gare godimo ga bodiredi bja gagwe,
ga ke nyake go dira seo, gomme ga ke nyake go ba kua ge a sa le
kua.
8 Ohlokometšemošomo gabotse kudu. Ke tlotla Billy Graham.
[Phuthego e opamagoswi—Mor.] Ke a le leboga. Go ya go bontšha
se a dirilwego ka sona ge ba beile, ditaba di rile ba beile maswao
momekgotheng, “Eyamorago gae, Billy Graham,” gomme bamo
goelela le se sengwe le se sengwe. O hweditše gore o dirilwe ka
mohuta wa ditlhamo tšeo di sa “tšhošetšegego” gabonolo kudu
ge Morena a mmoditše gore a ye, o dutše thwi le yona.
9 Gomme ke mmone thelebišeneng, gomme go be go lebega o
ka re leihlo la gagwe le be le le le leso ka tlase kua, gomme a sa
eme kua, a rothotha. Monna o swanetše go tlotla mohlanka wa
Kriste ka mokgwa wola. Ka kgonthe o a dira. Ke nagana o dira
mošomo wa mogau.
10 Gomme a ka no se dumele go phodišo Kgethwa ka tsela ye re
dirago, gomme go le bjalo a ka no dumela ka tsela ye re dirago;
Modimo o mo file mošomo go o dira, kafao o dira karolo ya
gagwe. Feela botelele, ge nka kgona go hlokomela bofelo bja ka
bjawona gabotse bjalo ka ge a hlokomela bofelo bja gagwe, go tla
ba kaone, ke—ke tla ikwela gabotse ka kgonthe ka yona. Kafao
Modimo a mo šegofatše ke thapelo ya ka.
11 Bjale, re be re bolela kaAbraham, gomme feelamohutawa go
betha mabalankwe, mo, feela, se re tla se bitšago dintlhakgolo.
Gomme ke no duma feela gore nka be ke bile le sebakabotse le
nako bjale, gore re kgone go no tšea Puku yela ya Genesi gomme
re di tlharamolle; re no kgwatha dintlhakgolo tša yona. Ge re ka
kgona go ya morago gomme ra goga ka Mangwalong ale!
12 Ke dutše godimo ga Puku ya Kutollo nako ye nngwe ka
kerekeng ya ka lebaka la mengwaga ye meraro go otlologa, yeo
ke kgafetšakgafetša ka ditirelong. Gomme go no tlharamolla
mantšu, le tšohle tša (go tlharamolla sehlogo, ke ra.), Lentšu
la Modimo lohle le no sepelelana thwi mmogo, ga go thulano
ka go Lentšu la Gagwe. Gomme Lona lohle, la Dipuku tše
masometshela tshela, ga go thulano, Tšohle di no betha lefelo
la go swana. O ka kgona go ithekga ka Lona go beng le le
šušumeditšwego.
13 Re thakgetše kudu go ba le mo—mo Modimo wa kgonthe le
Beibele ya kgonthe, leModimo yoo a dulago kamorago ga Lentšu
la Gagwe, gomme a thekga Lentšu le lengwe le le lengwe A le
bolelago. Ke thabile kudu go tseba seo.
14 Nnete, letšatši le lengwe, le a tseba, ke bile le letšatši la
matswalo, ga ke sa le mošemane yo monnyane gape. Gomme ke—
ke…Eupša—eupša Sekgwaparetši sa ka, se swere ka gare ga
seširo, yeo ke kgwekgwe ya selo. Ke—ke thabetše seo kudu, gore
ka morago ga ge bophelo bo nyamalala, gomme mo—mo monola

wa noka ya Jorodane o thoma go ntitia sefahlegong wo mongwe
wa meso ye, ga ke dumele ke tla be ke boifa nako yeo.
15 Le lengwe lamatšatši a, ke ya go rera thero ya ka yamafelelo,
ka tswalela Beibele nako ya mafelelo. Gomme le tseba se ke
nyakago go se bolela nako yeo ge ke tseba ke lwele tsela ya ka go
kgabola mabala a ntwa go fihla bofelong bja tsela? Ke—ke nyaka
go ya tlase nokeng gomme ke re, “Romela sekepe sa bophelo ntle,
Tate, ke tla godimo Gae mosong wo.” Ke a dumela O tla e dira.
16 Kafao bjale, a le ipshinne ka dithuto tše ka Abraham?
[Phuthego e re, “Amene.”—Mor.] Ke a le leboga. Bjale bošegong
bjo re ya go ba le ya boraro gomme ya mafelelo ya se, gobane
gosasa bošego re ya go thoma ditirelo tša phodišo gape. Gomme,
ge Morena a rata, ke nyaka go bolela gosasa bošego feela e
nyakile go ba tšwetšopele, eupša ka: Nako Ya Sephetho. Gomme
seo e bile, ka nnete, go tšwa go Genesi tema ya 24, moo ke tšeago
sehlogo sa ka ka Rebeka moo a ilego a swanela go dira sephetho.
17 Gomme rapedišang ditirelo tše. Gomme gosasa mosong ka
difihlolong tša Banna ba Kgwebo ba Bakriste ka ga Clifton. Ke
na le nnete bohle le laleditšwe go tla, gomme ge le sa kgone
go tla ka mokgwa wo mongwe, bulelang seyalemoya, gobane ka
kgonthe ba ne nako ya go ipshina fale.
18 Ke bone diphodišo tše dingwe tše kgolo di direga tlase fale
mo difihlolong tšela. Bjale, mošemane wa ka wa theipi mo, yo
mongwe wa bona, Mna. Mercier, mmagwe o be a tlile tlase go
tšwa—go tšwa legaeng la gagwe godimo ka Michigan, ga se ka ke
ka bona mosadi, gomme o be a dutše ka kopanong, gomme ga se
ka e tseba. Eupša o be a dutše godimo kua a rapediša mmagwe,
gomme ge Moya wo Mokgethwa o se wa tla thwi godimo gomme
wa bitša mosadi yola thwi kua difihlolong gomme wa mo fodiša
ka tlaišego ye a bilego le yona lebaka la mengwaga le mengwaga
le mengwaga! Gomme kafao, ga re tsebe se Morena a tla se
dirago; O no bamogohle gomme o tletše ka bobotse. Ke e thabetše
kudu!

Bjale, re nyaka go bala feela temana e tee ya Lengwalo, e
hwetšwago ka go Puku ya Genesi tema ya 22 gomme temana ya
14:

Gomme Abraham o biditše leina la le lefelo Jehofa-
jireh: bjalo ka ge go bolelwa go fihla letšatši le, Ka
thabeng ya MORENA e tla bonwa.

19 Jehofa-Jireh.
20 Bjale, bošegong bja go feta re tlogetše ngwanaborena go
kgomana le Modimo, yo mongwe wa Barongwa ba Gagwe feela
pele ga tshenyego ya Sodoma. Gomme Loto, elelwang, o tšere
kgetho ya gagwe gomme o ile tlase ka Sodoma go phela ka
sebeng, le manongonongo, le maipshino, eupša efela, o be a le
modumedi.

21 Gomme bjale, se se ka ba le lelahlelwa le lennyane la
Bocalvin go sona, eupša ge monna e kile ya ba Mokriste, a ka
no tloga go bjona, eupša bo ka se tsoge bja tloga go yena; go ne
se sengwe se diregago go motho. Johane 5:14, Jesu o rile, “Yo a
kwago Lentšu la Ka, gomme a dumela go Yena yoo a Nthomilego
o ne,” lebaka la bjale, “Bophelo bjo Bosafelego, gomme a ka
se tsoge a tla kahlolong, eupša o,” lebaka le le fetilego, “fetile
lehung go ya Bophelong.” Ao ke Mantšu a Gagwe. Le a bona?
22 Eupša Loto o be a kgelogile. O be a sa ye go lahlegelwa
ke soulo ya gagwe, eupša go lahlegelwa ke moputso wa gagwe.
Gomme o be a le fale…Bjale elelwang, go hwetša ge eba o be a
sa…bile le tlhase ka pelong ya gagwe, re hwetša gore Beibele e
boletše gore dibe tša batho bale di tlaišitše soulo ya gagwe ya go
loka.
23 A ga le ikwele gampe bošegong bjo go ya ntle mokgotheng
le go bona batho, ka tsela ye ba phelago ka sebeng? Yeo ke toko
ya Modimo ka pelong ya gago, gore go no bonala eke go ne se
sengwe sa phošo. Gomme yeo ke tsela ye Loto a bego a le, le ge
a be a…bile le maemo, gomme a kgelogile, eupša efela, tlase ka
pelong ya gagwe!
24 Gomme ke dumela se: gore ntle ka go tše ntši tša dikereke
tše kgolo tšela, tše kaone bošegong bjo, dikereke tše kgolo
tša kerekeleina, batho ba ba sego ba be ba amogela Moya wo
Mokgethwa le bjale, ba bantši, eupša ba dumela tlase ka pelong
ya bona, ba bantši ba bona ba na le maikutlo a borutho go
Modimo gomme ba kganyoga kolobetšo yaMoya woMokgethwa.
25 Le a tseba, selo se segolo ka Molaetša wa rena ke, ga se
Molaetša wo o šitišago, ke ka tsela ye O neelwago nako ye nngwe.
Le a bona? Ge re ka kgona go O neela thwi ka maatleng le
tšhupetšo ya lerato la Modimo, batho ba tla thaba go O amogela.
26 Bjale, re hweditše bošegong bja go feta gore molaetša wa
mafelelo feela pele Sodoma e senywa…E lego lehono, kereke
ya letšatši, goba lefase la letšatši le le tlaišega ka tlase ga dibe
tša go swana tšeo Sodoma e sentšwego bakeng sa tšona. Gomme
ke boletše se, gomme ga ke holofele se kwagala go nyefola: Eupša
ge Modimo a dumelela United States go feta ka sebe sa yona ntle
le go ba le kahlolo, O tla tlengwa kemošomo bjalo kaModimowa
go loka go tsoša Sodoma le Gomora gomme a kgopela tshwarelo
go ba nweletšeng, goba, go ba tšhumeng, gobane ba dira dibe tša
go swana.
27 Gomme ke hlokometše ka go toropokgolo ye botse ye mo,
gagolo ka phapogo, mahomoseke, a a oketšega, ke badile
lephepha e sego kgale kudu, bontši bjo bo oketšegago ngwaga
wo mongwe le wo mongwe. Tšohle—tšohle…Tšeo e be e le dibe
tša Sodoma, se sengwe sa tšona. Bolefase, kganyogo, gomme go
a šiiša go se bona. Gomme e sego feela toropokgolo ye le naga ye,

eupša lefase tšekelele, go bonala o ka re se sengwe se diregile, go
thelela ga monagano go tlile go batho.
28 Gomme bjale, pele ditoropokgolo tše kgolo tšela di senywa,
Modimo o rometše Morongwa, ba babedi ba bona, gomme a tla
ka Boyena ka sebopego sa motho, gomme a dula fase le go ja
nama, le borotho le potoro, gomme a nwa maswi; e sego mo—mo
Moya, eupša Motho. Gomme O be a se yo mongwe ge e se Jehofa
Modimo Yenamong, a laetša ka mohlala gore feela pele ga nako
ya bofelo…
29 Modimo ka mehla o tšwelela ka sebopego sa motho, nama,
go rera Ebangedi. Feela pele ga bofelo bja Bajuda, Modimo o
dirilwe go bonagatšwa ka mmeleng wa motho o bitšwago Jesu, e
bego e leMorwawaModimo, eupšaModimo o dutše ka goMorwa
wa Gagwe. Modimo o be a le ka go Kriste, a boelanya lefase go
Yenamong, goba a itlhagiša Yenamong ka dipounama tša Kriste,
Morwa wa Gagwe.
30 Ka fao A bego a le Morwa wa Gagwe, gobane O apešitše
Maria ka moriti gomme a hlola sele ya Madi. Le—le lesea le
tswalwa ke sele ya madi ye e tšwago go ye tona, e sego ya tshadi.
Mosadi, sele ya mosadi e no ba lee, tlhaku ya bophelo e tšwa go
monna.
31 Go no swana le kgogotshadi e kgona go bea lee, goba
nonyana, go tla nako ya seruthwana, gomme dinonyana tšohle
di ya ntle gomme di dira sehlaga sa tšona, gomme di bea…mme
nonyana a ka kgona go bea sehlaga sa go tlala mae, gomme a
alamela godimo gawonamae, gomme a alamela godimo gawona,
o a retolla ka maoto a gagwe, a a boloka a huthumetše, gomme a
ka kgona go dula godimo ga sehlaga sela le go alamela mae ale
go fihla a šokiša kudu le go fokola a sa kgone go fofa go tloga
sehlageng sela, eupša ge a se a ke a ba le nonyana ye tona, a ka
se tsoge a phaphaša. Yeo ke nnete. O swanetše go kgokagana le
ye tona, gobane kgogotshadi e kgona go bea lee, goba nonyana e
kgona go bea lee, eupša ge e se ya ba le tona, ga se la nona.
32 Gomme yeo ke tsela ka dikereke tše dingwe, re no hwetša
sehlopha sa maloko ka kua, le go ba pepetletša, le go ba
phaphatha, le—le go ya pele, le—le go ba pepetletša go fihla o
ntšha Moya ohle ka kerekeng, gomme ga o ne selo eupša sehlaga
se tletše mae a go bola. Yeo ke therešo tlwa. Go ne selo se tee
feela go dira, ke go hlwekiša sehlaga gomme wa thoma gape. Se
re se hlokago bošegong bjo ke tsošeletšo ye botse ya fešene ya
kgale ya Mokgethwa Paulo, le Moya wo Mokgethwa wa Beibele
morago ka Kerekeng.
33 O ka kgona bjang go tsoge wa tšea batho boka bao ba sa
nkago ba kgokagana le Monna, e lego Kriste, gomme wa ruta
phodišo Kgethwa? Gobaneng, ga se nke ba ke ba kgokagana le e
ka ba eng, ga ba tsebe selo ka Yona. O ka kgona bjang go ba ruta
kolobetšo ya Moya wo Mokgethwa?

34 Go direga eng go wona mae? A dula thwi ka sehlageng
gomme a bola. Ga go kgathale se o se dirago go wona, a tla bola,
gobane ga se a nontšhwa.
35 Gomme kereke e ka ba efe yeo e sa nontšhwago, yeo e tšwago
go go nontšhwa ga go tla ga Moya wo Mokgethwa ka pelong ya
motho, ga go kgathale ke kereke ye botse gakaakang, maloko a
apara gabotse gakaakang, modiša o rutegile gakaakang, le na
le dipina tše kaone gakaakang, a moago wo mokaone le nago le
wona, ge Kriste a se gona, Moya waModimo ga o gona, ga o na le
selo eupša sehlopha sa go swana sa mae a go se nontšhwe, seo ke
tlwa, gomme o ka se tsoge wa fihla felo ka wona. Se re se hlokago
bošegong bjo ke Moya wo Mokgethwa morago ka kerekeng, o
sepela ka go moleloko yo mongwe le yo mongwe, o e bea ka
lenaneo.
36 Bjale, Loto o be a kgelogile. Eupša Modimo o tlile tlase go
Abraham gomme o dirile mohlolo wo maatla, gomme ka gona
ge A dirile mohlolo wo, Abraham o Mmiditše Elohim, Jehofa
yo Mogolo yo Maatla. Eupša O be a le Monna a dutše fale a
eja, a enwa, a bolela, Mosetsebje. Gomme elelwang, ka go ba
Mosetsebje, efela O botšišitše, “Sarah o kae, mogatšago?”
37 Moya wa go swana o tlile ka mmeleng wa Jesu Kriste gomme
o rile, “Wena o Simone, wena, tatago ke Jona.”
38 “Ke go bone ge o be o le ka tlase ga mohlare wa mogo,” go
Filipi.
39 “Sepela o tšee mogatšago gomme le tle mo.”

“Ga ke ne mogatša.”
“O boletše gabotse, ka gore o na le bagatša ba bahlano,

gomme yo o dulago le yena bjale ga se mogatšago.”
40 Moya wola wa go swana wa Modimo. Gomme re hwetša gore
Jesu, go topa seo…
41 Bjale, le a tseba, Beibele e ngwadilwe godimo ga matlakala,
eupša go le bjalo, o swanetše go ba le Moya wa Modimo go
kwešiša Lengwalo. Ke lengwalo la lerato go modumedi. Motho
a ka kgona go ya fase gomme a le bea…
42 Ga go makatše ba bolela gore, “Aa, e, e ya ikganetša
yonamong.” Ke neetše poreisi e ka ba efe yeo nka kgonago go
e lefela mang kapa mang yo a ka kgonago go mpontšha thulano
ka Beibeleng, ga e gona. Aowa, mohlomphegi. Ke…O thulana
ka pelong le monagano wa gago mong. Modimo ga a ikganetše
Yenamong, ga go lefelo le tee. E ka otlollwa le Lentšu la Modimo
ge Le beilwe mmogo. Eupša yohle E gakantšhitšwe go wena
gobane, Jesu o lebogile Tate gore O utile ye go mahlo a ba bohlale
le ba tlhaologanyo, gomme a e utolla go masea ao a tlago go
ithuta.
43 Ge ke eya mošwamawatle, ke na le mogatša wa go ratega,
gomme ke a mmotša, bjale, “Šalagabotse, moratiwa, nthapelele

bjale.” O a nthapelela. Ge ke le mošwamawatle, gomme ke ile
lebaka la dikgwedi, gomme ke topa lengwalo, o tla re, “Morategi
Billy, ke dutše mo bošegong bjo le bana, ke nagana kudu ka
wena.” Bjale, ke bona se a se ngwalago godimo ga pampiri, eupša
le a bona, ke mo rata kudu go fihla ke—ke kgona go bala gare ga
methaladi, ke tseba se a bolelago ka sona. Le a bona?
44 Gommeke ka tsela ye go lego kaModimo. O ka se no dula fase
gomme wa E bala ka go pelo ya go tonya, ye fomale, o swanetše
go ratana le Mongwadi, gomme ka gona o tla kgona go bala gare
ga methaladi. Gona o—o na le kwešišo ya Mangwalo.
45 Bjale, Jesu o be a bolela seo go Bajuda bale, le a bona, ge
A ikutolotše Yenamong. Ka gona O rile, o profetile go tla ga
bofelo bja nako, moo maswao a a sego a ke a dirwa pele ga
Bantle, gomme O boletše gore “Bjalo ka ge go bile ka matšatšing
a Sodoma, go tla ba bjalo ka go tleng ga Morwa wa motho.” Selo
sa go swana. Gomme ka gona ge le ka hlokomela, ge A boletše
ka Noage, O file maitshwaro tsoko ao ba bego ba a dira: go ja,
go nwa, go nyala, go nyadiša, le go ya pele. Eupša mo nakong ya
Sodoma, Morongwa yo mogolo o tlile gomme a e utolla.
46 Ka gona re a hwetša, re tlogetše Abraham a boela tenteng ya
gagwe, bošegong bja go feta ka morago ga ge Morongwa, goba,
Modimo a mo tlogetše. Barongwa ba ile pele, ba babedi ba bona,
ba ile tlase ka Sodoma, gomme re tseba se se diregilego tlase kua.
Ka gona re a hwetša go tla pele ka morago ga fao, tshenyo ya
Sodoma, Modimo a neša Mollo le Tshebela go tšwa Magodimong
gomme a senya Sodoma.
47 Gomme ke nyaka le hlokomele go le bjalo, pele nthatana e tee
ya Mollo e ka ratha Sodoma, Loto le monyalwa yo a robetšego,
bjalo ka ge re ka šupa go yona lehono, o a tšwa, goba, kgarebe ye
e robetšego, o tšwa ka Sodoma, o tšwele, morago Mollo o wele.
O rile, “Phakiša, fano, ka pela; gobane Nka se kgone go dira selo
go fihla o etla moo, etšwa.” Pitšo ya kereke lehono ke “Etšwang
ka Sodoma! Etšwang ka go yona.” Morago Mollo wa wa.
48 Gomme re hwetša Abraham nako yeo, le Sarah, batho ba go
tšofala ka kgonthe, Abraham o be a le bogolo bja mengwaga ye
lekgolo, gomme Sarah o be a le masomesenyane.
49 Bjale, bjalo ka ge ke hlagišitše dinakwana di se kae tša go feta
ka go bala gare ga methaladi, eupša ge o bala gare ga methaladi,
gomme o leka go E dira e bolele se sengwe seo magareng ga
methaladi go bolelago se sengwe go fapana go feta se methalo
e se bolelago, gona ke phošo, eupša e swanetše go dumelelana,
tsela yohle go E kgabola. Beibele e no swana le mararankodi a
magolo a seswantšho, ge le ka swarela tlhagišo, gomme ge o no
leka go e bea mmogo feela ka tsela ye o e lebelelago, o swanetše
go ba le se sengwe godimo mo go se lebelela, ge o sa dire, o tla
senya lefelotiragalo la gago, o tla ba le kgomo e fula bjang ka
godimo ga mohlare, kafao go ka se be gabotse.

50 Kafao ke ka tsela ye go lego ka gona, ge o leka go bea Beibele
mmogo ka kwešišo ya bohlale bja Yona, o ka se kgone go e dira.
Ke Lentšu le le ngwadilwego la Moya, gomme go tšea Moya wo
Mokgethwa go Le bea mmogo, gona o hwetša seswantšho ka
moka se segolo go tšwa Edene ntle ka go tlhakatlhakano, le tsela
ya sefapano, morago Gae, seo ke seswantšho sohle, kanegelo ya
topollo ya Modimo ya go romela Morwa wa Gagwe Mong go
lopolla batho ba ba lahlegilego le go tšhilafatšwa.

51 Bjale, Sarah o be a le bogolo bja mengwaga ye
masomesenyane, gomme Abraham o be a le bogolo bja
mengwaga ye lekgolo. Šeba bona, Beibele e rile bobedi ba
be ba tšofetše kudu ka mengwaga. Ka bogolo bja mengwaga
ye masomesenyane, seo se be se tla mo dira e ka ba mengwaga
ye masomenne tlhano go feta menophose, eupša Morongwa yo
yoo a boletšego le Sarah, goba, a boletšego le Abraham o file
Abraham tshepišo ye, gore “Go ya ka nako ya bophelo,” ka
mokgwa wo mongwe, kgwedi ye e latelago, “go ya ka nako ya
bophelo,” ye e bego e tla ba ka Sarah, “Ke ya go go etela.” Yeo e
bile tshepišo ya Gagwe. Modimo o boloka tshepišo ya Gagwe.

52 Bjale, ba bile le le—le lesea kaHagara. GommeHagara o bile,
nnete, moragwana o ile a swanela go tšea lesea la gagwe gomme
a le lahlela ntle, yena le lesea la gagwe. “Ka gore mosadi wa
lekgoba le ngwana wa gagwe ba ka se je bohwa le mosadi wa
molokologi le ngwana wa gagwe.”

53 Ke nyaka le hlokomele kanegelo ye nnyane fa: Ge Hagara,
ka fao a swanetšego go be a naganne go hloka maitshwaro
ga Sarah le Abraham, baratani bale ba go ratega, ba phetše
mmogo, baratani ba Testamente ya Kgale, gomme ka pelapela,
mokgwatebelelo wa Sarah o fetogile, gomme Abraham ga se a
nyaka go lahla ngwana wa gagwe. Eupša Morena o boletše le
Abraham gomme o rile, “Dira bjalo ka ge Sarah a boletše.”

54 Ka gona Hagara, ka fao a swanetšego go be a ikwetše
mosong wola ge a tšere lesea la gagwe, morwa wa Abraham,
le lebotlelo la meetse, le seroto se sennyane sa borotho godimo
ga hlogo ya gagwe, lekgarebe lela, la Moegepeta, gomme o ile
ntle ka lešokeng! Gomme meetse ohle a be a fedile, gomme lesea
la thoma go llela meetse, gomme o tšere moisa yo monnyane
gomme ammea ka tlase ga sethokgwa, gomme a ya sethakgwana,
dijarata tše lekgolo le masomehlano goba se sengwe, gomme a
khunama fase gomme a thoma go lla. O be a sa kgone go ema go
kwa lesea le llela meetse gomme le e hwa ka seemong sela.

55 Eupša elelwang, Beibele e boletše gore Morena o kwele
ngwana. Gobaneng? Ke peu ya Abraham, Modimo o kwa sello
sa bana ba Abraham. Gomme ge o le ka go Kriste bošegong bjo,
o Peu ya Abraham. Yena ga se a ke a kwa Hagara, wa gagwe—wa
gagwe, mosadi, mme. O be a le wa bodumedi kudu, eupša Yena

ga se a ke a mo kwa, kgwerano e be e se na le yoo, e be e na le
peu ya Abraham.
56 Oo, ge nka kgona go hwetša seo se kokotetšwe ka go lena!
Modimo o tlamegile, O enne ka Yenamong gomme o dirile
kgwerano ntle le mabakamagareng ga Abraham le Peu ya gagwe
go ya go ile. Lena le Peu ya Abraham ge le le ba Kriste. Ge le
hwile ka go Kriste, le Peu ya Abraham, gomme le bajabohwa go
ya ka tshepišo, gomme tshepišo ya go swana yeo A e diretšego
Abraham ke ya lena. Oo, seo se swanetše go dira yo mongwe le
yo mongwe a fole go nagana seo, ge o le Peu ya Abraham.
57 Bjale le a bona, ga se nkeAkwaHagara a lla, eupšaLengwalo
le rile O kwele sello sa ngwana. Gomme O boditše Hagara O
kwele ngwana a lla gabohloko gomme a nyaka pele A ekwa
Hagara a rapela.
58 Moth yola a hlaotšwego, a kgethilwego, yo a kgethilwego yoo
Mokriste wa kgonthe a lego yena, gomme ka gona go bona gore
Sathane o tla tsena kamahlaleng a bona gomme a ba dira gore ba
tlaišege gomme ba rutwe gore tshepišo e be e le ya lebaka tsoko
le lengwe, mola e le bana ba Abraham bohle ba na le tshepišo
yela.
59 A o ka fa mosetsana wa gago yo monnyane galase ya meetse,
gomme wa fa mosetsana wa go latela yo monnyane wa gago
galase ya maswi ge bobedi ba be ba bolawa ke tlala gomme o
bile le maswi go ba fa? “A o ka fa yo motee leswika, gomme yo
mongwe sephente?” go boletše Jesu.
60 Ge feela le le bana ba Abraham, Modimo o enne gore O tla
tiišetša kgwerano ye le lena. Le bana ba Gagwe, gomme le na le
tokelo go dilo tše. Ye ke ditšhegofatšo tša Modimo, ditšhegofatšo
tša topollo, mo, gore Kriste o le lopolotše go tšwa dithogakong
tše. Gomme ke menyetla ya lena go ba le yona.
61 Ga ke kwešiše ka fao motho e ka ba mang a ka rerago
Ebangedi ntle le go akaretša phodišo Kgethwa, ka baka la gore
bolwetši ke tholana ya sebe. Pele re be re ka ba le bolwetši bjo bo
itšego, re be re se na le sebe, ge sebe se tlile, morago bolwetši bo
se latetše. E ka no se be dibe tša gago—tša gago, o hweditše dilo
bjalo ka leabela, bjalo ka ge Modimo a tshepišitše, go meloko ye
meraro le ye mene. Eupša efela, Madi a Jesu Kriste a hlwekiša
go tšwa sebeng sohle.
62 Ge phoofolo ye kgolo e nshwere, leoto la gagwe ka
lehlakoreng la ka, gomme e be e nthipa ka borofa bja gagwe,
ga go bohlokwa bja go leka go ripa borofa bja gagwe, e no
bolaya phoofolo go tloga hlogong, gomme go bolaya borofa le
tšohle. Kafao ga wa swanela go topa phodišo Kgethwa, goba
ditšhegofatšo e ka ba dife tše dingwe tša topollo, ge o itia sebe
ka hlogong, o itia selo sohle ka hlogong. Le a bona? O se bolaya
sohle, ka gobane seo ke sebaki sa mathomo. Ge seo se tlošitšwe,
tholana ye ngwe le ye ngwe e tloga le sona.

63 Bjale, Abraham nako yeo, a tšofetše, Modimo o kopane le
yena feela tlwa ka tsela ye A rilego O be a tla kopana le yena.
64 Bjale, ke nyaka le hlokomele, bjale, baithuti ba Beibele,
gomme ke a tseba ke ka sekolong se segolo mo, bjale, ge o sa
dumelelane le se, o dira feela boka ke dira ge ke eja phae ya
tšheri, nna, ge ke eja phae ya tšheri goba kgogo, gomme ka
hwetša lerapo goba peu, ga se ka ke ka lahla phae goba kgogo, ke
no lahla lerapo goba peu gomme ka tšwelapele ke eja kgogo goba
phae, kafao yeo ke tsela ye o dirago ka yona, ge o sa e dumele,
go lokile, seo se tšwa go wena, e no dumelela yeo go ba lerapo,
eupša karolo ye o e dumelago, o a ja, o a bona.
65 Bjale, Modimo o laeditše thwi mo…Bjale, ke ya ka gare ga
methaladi motsotso feela, gomme šetšang ge e ba se se logagana
gabotse. Modimo o bontšhitše thwi fa se A yago go se dira go
morwa le morwedi yo mongwe le yo mongwe wa Abraham, yo
mongwe le yo mongwe.
66 Bjale, re a tseba gore mosadi yola, a le bogolo bja mengwaga
ye masomesenyane, makgolo yo monnyane ka kefa ye nnyane
ya lerole, le šolo ye nnyane godimo ga magetla a gagwe, le
magetla ohle a go kobega, gomme Abraham kamaledu a magolo,
a matelele, le moriri wo mošweu, gomme maledu a lekeletše
godimo ga seledu le sefahlego sa gagwe, gomme a swara lepara
le, a sepela mmogo. Bjale, ba be ba…Beibele e rile…Bjale, a
ga le nagane e be e le lebaka lela, gobane Lengwalo le rile bobedi
ba be ba tšofetše kudu ka mengwaga, bobedi ba be ba tšofetše.
67 Bjale, re a tseba, ge a phetše le yena bjalo ka mogatša ge e sa
le a be a ka ba bogolo bja mengwaga ye lesomeseswai, gomme šo
o be a le…šo o be a le masomesenyane, gabotse, ka go felela go
na le, gabotse, go be go fetile nako ya go ba le bana, ye mentši,
mengwaga ye mentši go feta nako, ge ka kgonthe a eya go ba le
bana, a ka be a bile le bonamorago ge a be a le lekgarebe. Gomme
ka gona ge go etla nako ya phetogo, gobaneng, a ka be a bile
le yona pele kua, goba mohlomongwe ka nako yela, eupša bjale
re mengwaga ye masomenne goba bokaonana go feta nako yela.
Bjale, Modimo o ile a swanela go dira mohuta tsoko wa mohlolo.
Bohle ba ba tla dumelelanago le seo, e reng “Amene.” Modimo o
ile a swanela go dira se sengwe.
68 Bjale, selo sa pele, bjale nna ke…Le lešaba la
mahlakanasela, gomme o tla theetša ngaka ya gago, ke swanetše
go ba bontši go lena bjalo ka yena, ke nna ngwanabolena. Kafao
bjale, lena…Ke swanetše go e bolela ka tsela ye gore le e
kwešiše ka go tsenelela. Bjale, mosadi…O ile a swanela go dira
popelo ya gagwe go nona, go ile gwa swanela go ba se sengwe se
diregago, ke ka baka leo A rilego, “Ke tla go etela go ya ka nako
ya bophelo.”
69 Bjale, ge a e tla go ba mme, bjale, gore a ye ka lešokong,
o ile a swanela go ba le pelo ya gagwe e maatlafaditšwe,

mokgekolo ka bogolo bja mengwaga ye masomesenyane. Mosadi
ka masomenne lehono, ba a hwa, bontši bja bona. Gomme šo
yena, masomesenyane, bogolo bjamengwaga yemasomesenyane,
Modimo o ile a swanela go maatlafatša pelo ya gagwe, o ile a
swanela go dira popelo ya gagwe e none.
70 Gomme ka gona, ba be ba se na le mabotlelo a a tša maphelo
bjalo ka ge ba na le wona lehono bakeng sa masea go anywa,
bakeng sa bomme ba go kgoga sekerete, eupša ka go wona
matšatši lesea le be le swanela go anywa go felela, maswi a mme.
Gomme ka gona ge a be a tšofetše bjalo, ditšhika tša maswi di
be di omile ka mmeleng wa gagwe, O ile a swanela go mo direla
ditšhika tša maswi. Ka kgonthe O tla dira.
71 Le a bona, O be a tla no swanela go mo tšhesa. Modimo ga
se a mo tšhesa, O be a eya go bontšha fa se A yago go se dira
go morwedi yo mongwe le yo mongwe wa Modimo. O mo fetotše
gomme o dirile lekgarebe go tšwa go yena, gomme O bušeditše
Abraham morago go lesogana.
72 Bjale, šetšang gomme le bone ge eba ye ga se therešo. Ke no
eleletša, gore ba baswa ba e sware, ke kgona go eleletša Abraham
a re…A tšwela ntle mosong wo mongwe, gomme ke kgona go
kwamosadi a re, “Gobaneng, Abraham,Hani, o tseba lehutla lela
ka magetleng a gago, o thoma go otlolla magetla a gago. Moriri
wola wo mopududu o thomile go fetoga boso.”

Gomme ke kgona go kwa monna a re morago go yena,
“Moratiwa, mahlo ale a maso ao o bego o na le wona, a boela
morago gape; gomme mašošo ale a tlogela sefahlego sa gago.”
73 Lebelelang moo ba tšerego leeto go tšwa gona: Ba be ba le
godimo ka Kanana, gomme ba tšere leeto gomme ba ile tsela
yohle go ya Gerare. Leo ka nnete ke leeto, e ka ba dimaele
tše makgolotharo, bakeng sa baratani ba kgale, bogolo bja
mengwaga ye lekgolo ka motho. Leeto la go theogela Gerare ka
morago ga fao.
74 Gomme e sego seo feela, eupša go be go le kgoši ya moswa
tlase kua ka leina la Abimeleke, gomme o be a nyaka moratiwa.
Gomme o bile le basetsana bale bohle ba babotse ba Bafilisita
kua go kgetha go tšwa go bona, eupša ge a bone makgolo a etla,
o rile, “Yoo ke yena ke bego ke mo letile.” Bjale, a seo se be se
ka se kwagale go se tsebalege? Aowa, mohlomphegi. Abraham
o rile, “O botse go lebelelwa. Gomme o bolele gore o kgaetšedi
wa ka, gomme ke tla ba ngwaneno.” Gomme Abimeleke o ratile
Sarah gomme a ka be a mo nyetše. Ga go tsebalege go leka go
nagana…
75 Le a bona, seo ke se yohle, Peu yohle ya Abraham le bana
ba gagwe ba yago go fetoga go tloga go batšofe go ya morago
go boswa mo go Tleng ga Morena Jesu. E no phela therešo go
Modimo, yeo ke tshepišo ya Gagwe.

76 Ke botšišitše yo, ngaka fa nako ye nngwe ya go feta. Ke
rile, “Ngaka, bjang…? Ge ke dirilwe go tšwa leroleng la lefase,
borasaense ba rile ke dirilwe ka dielemente tše lesometshela tša
go fapana tša lefase, gona ge ke bile, gona gobaneng go le…?Ke
tlile bjang go tsoge ka ba ka sebopego se ke lego ka sona?”

O rile, “Ka go ja dijo. Dijo di fetoga madi, disele tša madi di
a go aga.”

Ke rile, “Gona, Ngaka, gobaneng e le gore ke jamohutawa go
swana wa dijo tše ke di jago mola ke sa le bogolo bja mengwaga
ye lesometlhano, nako le nako ge ke eja nama,matapola, borotho,
nako le nako ge ke eja, ke bile yomogolwane, ka tia kudu, gomme
ke ja dijo tša go swana bjale, ke tšofalatšofadi, ke fokolafokodi?
Ge ke mpshafatša bophelo bja ka nako le nako ge ke eja,
gobaneng e le gore ke a tšofala le go šošobana, gomme ke eja
dijo tše kaonana go feta ke dirile nako yela? Gomme efela, nako
le nako ge ke eja, ke a hwa; ge ke eja nako yela, ke be ke phela.”
77 Ge o tšhela galase ya meetse, goba, o tšea galase le jeke ya
meetse, gomme wa thoma go tšhela meetse go tšwa go jeke go ya
ka go galase ye, gomme e tlala seripagare go ya go tlala, gomme
ka morago o tšwelepele o tšhela, gomme bontši ge o tšhela, e ya
kgojana fase. Nefatša seo go nna ka saense. Go ka se kgone go ba.
Ga go karabo ya yona. Eupša Beibele e na le karabo: Go beetšwe
motho.
78 Bjale, sese se se diregilego: Ka tsogong, ge o etla pele, o ka
se tle pele o le lesea le lennyane, o tla tla pele ka go botsoro bja
gago, bja lesogana le lekgarebe.
79 Bjale, ke nyaka le hwetše se ka tlhokofalo, ga se kgale kudu,
mohlomongwe, go ba bangwe ba lena batho ba bagolo, gore
le thoma go lemoga gore mosetsana yola yo mobotse yo o mo
nyetšego o fetoga bopududu le go šošobana; lesogana lela o
nyalanego nalo le fetoga bopududu le go kobama magetla a
gagwe. Go diregile eng? Lehu le tsene godimo ga gago, gomme
le ya go go pinyeletša fa. Mohlomongwe Modimo o go ntšhitše.
Mafelelong, le ya go go tšea, eupša le ka se kgone go dira tshenyo
go wena.
80 Gomme ge o etla pele ka tsogong, ga o ye go ba selo se tee
kua go swantšha sebe. O godile, o ba bokaonekaone bja gago
magareng, ke nagana saense e a tleleima, gare ga masomepedi
le masomepedi tharo o ntlhoreng ya gago, ka morago ga fao o
thoma go hwa. O a phela, o aga go fihla nako yeo, ka morago ga
fao, o thoma go ya morago.
81 Modimo o hwetša seswantšho, o a le nyadiša, o le bea mmogo
bjalo ka Adama le Efa wa pele, gomme o le fa kgetho: Ge o ka
kgona go Mo kgetha, o na le Bophelo bjo Bosafelego; ge o sa Mo
kgethe, ga o na le Bophelo bjo Bosafelego. Eupša bohle ba ba
nago le Bophelo bjo Bosafelego, Modimo o tla ba tliša le Yena
mo go Tleng ga Kriste. Gomme o tla tsoga, e sego mokgalabje

le mokgekolo, e sego lesea le lennyane nthatana, eupša o tla
tsogela go lesogana le lekgarebe la go phethagala la bogolo bja
mengwaga ya e ka bago masomepedi pedi goba masomepedi
tharo. O tla ba ka mokgwa woo go ya go ile ka Bogoneng bja
Modimo. Yeo ke therešo tlwa.
82 Seo ke se A se dirilego go Sarah le Abraham. Gomme ge
Abimeleke a bone gore o be a le botse, gobaneng, o mo ratile,
gomme o mo tšere go ba mogatšagwe.
83 Bjale, ke nyaka mohuta wa go tšipa feela gannyane nthatana
fa, e sego go gobatša gampe. Eupša ke nyaka le hlokomele
gore Abimeleke…Ke kgona go eleletša ge a tšere mosetsana
yo mobotse yo, wa Mohebere gomme—gomme a beile dibenyane
tšohle godimo ga gagwe, gomme a lokišitšea diaparo tša gagwe,
gobaneng, gosasa o ya go mo nyala, o ile gomme a hlapa, gomme
a bolela dithapelo tša gagwe, gomme a tsena ka malaong gomme
a ikotlolla gomme a gopola, “Oo, nna! Gosasa ke tla nyala
mosetsana yo mobotse yola, wa Mohebere.” Feela bogolo bja
mengwaga ye masomesenyane, le a bona, gomme o ya go mo
nyala; ka kgonagalo o bonagetše go ba e ka bamasomepedi tharo.

Gomme ka gona ge a be a robetše kua a nagana seo, Modimo
o tlile go yena gomme a re, “O no ba gabotse bjalo ka monna wa
go mohu.”

O rile, “Morena, gobaneng se se le?”
O rile, “O na le mogatša wa monna yo mongwe.”
Gomme o rile, “Gobaneng, ke dirile se ka go loka ga pelo ya

ka,Morena. O a tseba ompoditše yola e be e le ngwanabo, gomme
o mpoditše yola ke kgaetšedi.”

Gomme Modimo o rile, “Ke ka baka leo Ke go thibetšego go
dira sebe kgahlanong le Nna, Ke tseba go loka ga pelo ya gago,
eupša,” theetšang se bjale, “Ke tseba go loka ga gago, eupša ke
mogatša wa moprofeta. Mogatšagwe ke moprofeta wa Ka.”
84 Bjale, o bolela ka felotsoko mo o naganago o dirile se
sengwe se sennyane se o sa kgonego go tla morago go Modimo?
Lebelelang Abraham ntle kua, se a se dirilego, a aketša ka
mogatšagwe. A dutše ntle ka lehlakoreng le tee…Monna e ka
ba mang o tla dira ka mokgwa woo, ka mogatšagwe! Šole o be
a le ntle kua, o be a kgelogile. Nnete, Modimo o mmoditše, “O
se tlogele naga yela, dula ka Palestina.” Mojuda e ka ba mang
yo a yago ka ntle ga Palestina o kgelogile. Modimo o mmoditše,
“Dula ka nageng yela.”
85 Bjale, O ba file naga yela, ke ka baka leo ba boelago morago
bjale, ke nako ya kgwerano gape, le a bona, go tla morago
nageng.
86 Gomme bjale, o be a kgelogile, o ile kgole go tloga go
Modimo, o ile tlase kua, gomme a botša monna gore yoo e
be e le kgaetšedi wa gagwe sebakeng sa mogatšagwe. Gomme

Abimeleke a ka no ba a be a le monna wa go loka, wa bokgethwa
go tšohle ke di tsebago. Eupša Modimo o rile, “Nka se arabe
thapelo ya gago, eupša mogatša yola wa gagwe ke moprofeta wa
Ka, gomme ge o sa mmušetše mogatšagwe morago gomme wa
mo dumelela go go rapelela, o no ba gabotse bjalo ka monna wa
go mohu.” Go reng ka seo? Yoo ke Modimo a boloka tshepišo ya
Gagwe go Peu ya Abraham. Oo, nna!
87 A le kgona go bona? Phodišo ke ya gago, phološo ke ya gago.
Ke mpho ya mahala ya Modimo yeo Modimo a go filego, gomme
a go bitša, gomme a go kgetha, pele ga motheo wa lefase O
go kgethile. O mojabohwa wa Gagwe. Gobaneng, O a go šetša
mosegare le bošego, a leka go fihla go wena, go go direla se
sengwe.
88 O re, “Eupša, Ngwanešu Branham, ke dirile phošo beke ya
go feta, goba kgwedi ya go feta.”
89 Gake kgathale ke diphošo tše kae o di dirago. “Bohle re dirile
sebe gomme ra hlaelelwa letago.” Ge o le ngwana wa Abraham,
o loketše go lemoga seo bjalo ka sebe, gomme o tle morago go
Modimo gape, gomme kgaogelo ya Modimo e sa lekeletše go
wena, lebelela Abraham.
90 O rile, “Nka se kwe thapelo ya gago, Abimeleke.” Eupša
popelo ye nngwe le ye nngwe e be e tswaletšwe. O rile, “Bušetša
mogatšagwe morago go yena gommemo dumelele a go rapelele.”
Amene. Ke rata seo. “Ke tla kwa thapelo ya gagwe, ka gore ke
moprofeta wa Ka.”
91 Gomme o tšere Sarah, gomme a mmušetša morago go
Abraham, gomme o mo rometše morago le dimpho. Gomme ka
gona Abraham omo rapeletše, gommeModimo o butše popelo ya
se sengwe le se sengwe a bilego le sona, gomme o atlegile. Gomme
Sarah e be e le lekgarebe, gomme Abraham e be e le lesogana.
92 Hlokomelang, ka morago ga ge Isaka a tswetšwe, gomme
mmele wa Abraham o be o no swana le mohu, Sarah o hwile
ka e ka ba bogolo bja mengwaga ye lekgolo le masometharo
šupa, gomme Abraham ka lekgolo le masomenne tlhano o nyetše
mosadi yo mongwe gomme o bile le barwa ba ba šupago ntle le
barwedi. Haleluya! Yeo ke yona.
93 O mmušeditše morago go lesogana. Gabotse, ye e nyakile go
ba mengwaga ye mengwe ye lekgolo moragwana. Le bona se A se
dirilego? O ba mpshafaditše. Seo ke se A tla se dirago go motho
yo mongwe le yo mongwe wa kgwerano yo a tlago ka go Kriste
yo a hwago go dilo tša lefase, gomme a ba sebopiwa se seswa ka
go Kriste, o tšea Peu ya Abraham, gomme ke bajabohwa go ya
ka tshepišo. Agenkeke. Gona, phodišo Kgethwa ke eng?
94 A o dumetše yeo, ngwanešu go tšwa Canada? Kankere yela ke
eng mahlong a Modimo, go Peu ya Abraham? O a phopholetša,
o leka go hwetša ge eba wena…Gobaneng, O thwi godimo ga
gago, godimo ga gago, ka tlase ga gago, ka go wena, gohle go

go dikologa. O ka se kgone go robala kua gomme wa phela, o
swanetše go tsoga Leineng la Morena Jesu.
95 “Ke nna morwa wa Abraham, gobane ke amogetše Jesu
Kriste, Yena yo a tshepišitšwego, gomme phodišo ke ya ka.” Go
lena batho fale ka go ditulo tšela tša bagolofadi, selo sa go swana.
Ge o le Mokriste wa go tswalwa gape, tumelo ya go swana yeo e
bilego ka go Abraham e ka go wena. Gomme tshepišo yaModimo
go Abraham, e ka ba eng kgahlanong le yona, o rile go bjalo ka ge
eke e be e se gona. “Ga se a thekesela go tshepišo ya Modimo ka
gosedumele; eupša o be a tiile a efa tumišo go Modimo.” Letšatši
le lengwe le le lengwe le bonagetše boteletšana le kgojana, eupša
o be a sa tumiša Modimo gomme o rile go bjalo ka ge o ka re go
šetše go fedile ka yona. Yeo ke tsela ya go e dira.
96 Ba bangwe ba lena ba re, “Nka se kgone go tlogela dilo tša
lefase. Nka se kgone go dira se. Nna…”
97 O ka se kgone? O no be o se wa be wa sware seatla se setona
gabjale. Yeo ke yona. Ga se wa kgwatha seaparo sa maleba
gabjale. Ge o Mo kgwatha, Moprista yo Mogolo wa boipolelo
bja gago, Yo a lego Peu ye Kgolo ya Abraham, ka tshepišo ya
Modimo, gona o tšea Moya wa Gagwe ka botlalo bja maatla a
tsogo ya Gagwe, O go tladitše, gomme o go tšhatša ka botho bja
Gagwe le kgaogelo ya Gagwe, le maatla a Gagwe a tumelo go
bitša e ka ba eng yeo e lego kgahlanong le tshepišo ya Modimo
mo o ka rego ebile ga e gona. Ebile o se e lebelele, matšhetša pele.
Amene.
98 “Gabotse, ke no lebelela Re Rata Susie kudu, nka se kgone
go ya kopanong ya thapelo ka Laboraro bošego.”
99 HwetšaModimo thwi tlase ka pelong ya gago nako ye nngwe,
o tla tima selo sela sa mahlapa go tloga go seyalemoya goba
thelebišene. Yeo ke nnete. Ka nnete o tla dira. Borametlae ba
bohlale bale bohle le yona metlae yohle ya ditšhila le dilo, ka fao
mananeo ale a go se hlokolwe go dithelebišene gomme—gomme
setšhaba se e dumelela go feta ka yona. Gobaneng, ke kgobogo!
Ga go makatše re ka tshenyegong ye re lego ka go yona. Gomme
bona batho ba ba ipitšago Bakriste bonabeng ba tla foša kereke
go bona dilo tše bjalo. Ke re, Los Angeles, boka Amerika ka
moka, o hloka tsošeletšo!
100 Gomme bothata bja yona ke, nako ye ntši kudu, bareri ka
morago ga phuluphithi ba sadietše kudu, ba boifa go botša batho
therešo, ke thekethe ya dijo, goba ba rakelwa ntle. Go reng ka
yona?Ge o rakelwa ntle, e rere ka ntle felotsoko, tšwelapele o eya.
Moya wa Modimo ke wa Gosafelego, O a atiša le go tšwelapele o
sepela.
101 Mokgalabje, John Rhyn, bogolo bja mengwaga ye
masomešupa le metšo, mokgopedi ka Fort Wayne, a foufetše ka
go felela lebaka la mengwaga ye masomepedi tlhano, gomme
ka kopanong kua bošegong bjola ge a etla sefaleng, Moya wo

Mokgethwa o mmoditše o be a le mang, gomme o rile, “O RIALO
MORENA: O fodile.”

Gomme moisa wa kgale, o rile, “Gabotse, ga—ga ke bone.”
102 Ke rile, “Seo ga se ne selo go dira le yona. O fodile. Ge o
le ngwana wa Abraham, o tšea Lentšu la Gagwe pele, gomme
Morongwa waMorena šo Yo a tsebago o mang, le tšohle ka wena,
o go boditše, ‘O RIALO MORENA.’”
103 Gabotse, o nno re, “Ke swanetše ke dire eng?” O be a le, o be
a le wa kereke ye nngwe ya kerekeleina, Katoliki. Gomme o rile,
“Ke swanetše ke dire eng?” O kile a ba naletšana yamobi. Gape o
otletše ka mosakong ka Barnum le ye kgolo ya Bailey…o be a le
moetapele wa Garland ye kgolo yela, ya go tuma, a dira metlae.
Gomme o be a le monna yomogolo. “O RIALOMORENA.”Moisa
wa kgale o emeletše ka bophagamong bošegong bja bobedi.
104 Gomme ke mmoditše, ke rile, “E no tšwelapele o re, ‘Ke a Go
leboga, Morena, go mphodišeng.’”

O rile, “A o nagana ke tla hwetša pono ya ka?”
Ke rile, “O mpoditše o dumetše se ke go boditšego.”
O rile, “Ke a dira.”
Ke rile, “Gabotse, o mpotšiša ka eng gona?”
Kafao o ile godimo, bošego bja go latela ke be ke sa kgone

le go rera, o be a tla re, “Yo mongwe le yo mongwe homolang.
Tumišang Morena go mphodišeng!” A dule morago fase.
105 E ka ba dibeke tše pedi morago ga ge kopano e tlogile Fort
Wayne, o be a rekiša dipampirimo khoneng yamokgotha, gomme
o be a le godimo kua a rekiša dipampiri, gomme mošemane yo
mongwe yomonnyane wa kuranta a mo hlahla go kgabaganya go
hwetša go beola lebenkeleng la mokeri. Gomme kafao, ba beile
toulo go dikologamolalawa gagwe, gomme ba tlotša sefahlego sa
gagwe, gomme mokeri yo monnyane o nyakile go ba tsebanyane,
le a tseba, gomme o rile, “E re, ke kwele o be o le godimo go bona
mofodiši yo Mokgethwa ge a be a le godimo mo.”

O rile, “Ee, ke ile godimo.”
O rile, “Ke kwele o fodišitšwe.”
O rile, “Ee. Tumišang Morena! O mphodišitše.” Gomme

mahlo a gagwe a bulega ka setulong sa mokeri. O tabogetše ka
ntle ga setulo sela, gomme o ile go theoga mokgotha, ka toulo
yela ka tlase ga molala wa gagwe, mokeri ka morago ga gagwe
ka legare ka seatleng sa gagwe. Go theoga mokgotha, o dirile
pontšho.
106 E ka ba dikgwedi tše pedi ka morago ga fao, ke be ke eya
Benton Harbor go sehlopha sela sa Bajuda kua, se bitšwago
Sekolo sa Israele. Gomme rabi yomoswa yo o tlile ntle gompona,
o rile, “O butše mahlo a John ka maatlataolo afe?”

Ke rile, “Ka Leina la Jesu Kriste, Morwa wa Modimo.”

O rile, “A go be kgole le Modimo go ba le Morwa!” O be a le
Mojuda. Gomme ke—ke rile…Gomme o rile, “Moisa yola Jesu
o be a se selo eupša lehodu.” Le tseba ka fao dinako tše dingwe
Israele e kgonago go nganga.

Kafao ke—ke rile, “Lehodu?”
O rile, “Ee, o utswitše lehea.”
Ke rile, “Molao wa gago mong o re motho a ka kgona go ya

go kgabola tšhemo gomme a kga se a nyakago go se ja, eupša o se
ke wa tšeela e ka ba eng ntle ka mokotleng. O bile lehodu bjang
ka melao ya gago mong?”

Gomme o rile, “O ka se tsoge wa ntira ke dumele o be a le
Morwa wa Modimo.”

Ke rile, “John o hweditše pono ya gagwe, a ga se a dira?”
Gomme o rile, “Ee, ke mo fa dineo tše dintši momokgotheng.

Ke a tseba o be a foufetše.”
Ke rile, “O kgona go bona bjale, gomme e dirilwe ka tumelo

ya gagwe ka go Morwa wa Modimo, Jesu Kriste.”
O rile, “Ga ke dumele seo.”
Ke rile, “Gabotse, o ne pono ya gagwe. Ga se ra tla fa go

ngangišana. Kafao šeo yona, monna o eme fa, o ka se kgone go e
gana, o kgona go bala kuranta ntle le digalase.” Gomme ke rile,
“Go reng ka seo?”

O rile, “Gabotse lebelela,” o rile, o rile, “lena Bantle le ka
se ripaganye Modimo ka diripana tše tharo gomme la Mo fa
Mojuda.”

Ke rile, “Ga re Mo ripaganye ka diripana tše tharo, le gatee.”
Gomme kafao nako yeo, o rile, “Gabotse…”
Ke rile, “A go tla ba bothata go wena go dumela baprofeta,

Rabi?”
O rile, “Ke dumela baprofeta.”
Ke rile, “Jesaya 9:6, o be a bolela le Mang? O bolela ka mang

ge a rile, ‘Go rena Ngwana o tswetšwe, Morwa o filwe.’”
“Oo,” o rile, “Mesia.”
Ke rile, “Gabotse gona, Mesia o tla ba eng?”
O rile, “O tla ba Motho.”
Ke rile, “Seo ke se ke se nagannego.” Ke rile, “Bjale,

dinyakwa ke eng, ke eng a sego A se kgotsofatša ka go se sengwe
le se sengwe seo Testamente ya Kgale e Mo tshepišitšego go ba
sona?”
107 Le a tseba, moisa yola, ka potego ka pelong ya gagwe, ke
mo hlokometše, o lebeletše go dikologa gomme a thoma go
tloga, gomme megokgo e be e kitima go theoga maledu a gagwe,
gomme o rile, “Morena,” o rile, “ke a dumela ge baprista bale ba

tempele ba ka be ba mo dumetše, ke a dumela ba ka be ba bile
bokaonana.”

Ke rile, “O a dumela, Rabi, gore O be a le Morwa wa
Modimo.”

O rile, “Ke a dumela o be a le monna wa go loka.” Ke bile le
yena a thomile. O rile, “Eupša o be a se Morwa wa Modimo.”

Gomme ke rile, “Rabi, se sengwe le se sengwe A se boletšego
se tla go direga.”

O rile, “Oo, ke a dumela o be a le moprofeta.”
Ke rile, “Ge A be a le monna wa go loka, O be a ka se aketše,

gomme ge A be a le moprofeta, O be a ka se kgone go aketša,
kafao agenkeke, o a dumela O be a le Morwa wa Modimo.”

O retologile go dikologa, a thoma go sepelela ka gare, o
rile, “Ge ke rutile seo,” o rile, “ke be ke tla ba tlase fale mo
mokgotheng,” godimo ga legaga fale, “ke be ke tla ba tlase fale
mo mokgotheng, ke kgopela.”
108 Ke rile, “Bokaone ke be tlase fale mo mokgotheng, ke
kgopela, bokaone ke robale ka mogodu wa ka gomme ke nwe
meetse a lekala le go ja magogo a soda, go feta go ba le leina
la ka godimo ga moago wola godimo kua ka mangwalo a gauta,
gomme ke swanele go itšimeletša ka diphenyego tša ka mong ka
go Lentšu la Modimo.” Ka go felela yeo ke nnete. Modimo ke
Modimo, go no swana.
109 Kua, ka gona ge A tlišitše Sarah morago, Abraham morago
go lesogana le lekgarebe, o bile mme. Ba belege ngwana yo
monnyane. Moisa yo monnyane yola o swanetše go be a be a
ratega bjang! O ile a bolotšwa ka letšatši la seswai. Gomme ge a
be a sa no bamohlankana yomoswa, gobaneng, go bile le mokete
wo mogolo a o dirišwego yena.
110 Gomme letšatši le lengwe, Modimo o rile, “Ke ya go
netefatša,” bontši kudu ka mokgwa wo, “go Angelus Temple,
gore Ke boloka tshepišo ya Ka. Ke ya go netefatša go batho.”
O rile, “Abraham, tšea morwa wa gago a nnoši, gomme mo iše
thabeng moo Ke yago go go bontšha, gomme fao o mo dire
sehlabelo bakeng sa moneelo wa go tshungwa.”
111 Bjale, O mmoditše o be a eya go ba tatago ditšhaba, gomme
mo morwa wa gagwe a nnoši, gomme bjale tšea gomme o senye
gomme o bolaye sona selo seo se bego se eya go ba ka fao se bego
se tla mo dira tatago ditšhaba. Gomme bjale O rile, “Wena eya
pele, gomme Ke tla go laetša thaba.” Ke kgona go eleletša ka fao
moisa wa kgale a ikwetšego.
112 Mosong wo o latelago, mošemane wa gagwe wa go ratega, yo
monnyane wa bogolo bja mengwaga ye e ka bago lesomepedi,
ka fao a swanetšego go be a ile godimo gomme a mo šišinya,
“Tsoga, Isaka. O se phafoše Mama, gobane Mama o be a ka se
kwešiše. Tsoga.” Gomme o ile ntle kua gomme a rema dikgong

tsoko, a di phapha, a di bea ka mokotleng wo monnyane, a di
bea mokokotlong wa moula, gomme a tšea bahlanka ba babedi.
113 Bjale elelwang, o ile leeto la matšatši a mararo morago ka
lešokeng. Monna wa mehleng o kgona go sepela…Ge ke be ke
hlapetša lebaka la mengwaga ye mehlano, ke be ke swanela go
sepela dimaele tše masometharo ka letšatši lebaka la matšatši a
tshela ka beke, batho matšatši a ba na le se re se bitšago maoto a
petrole. Matšatšing ale, ba—ba be ba swanela go sepela, ba be ba
go tlwaetše kudu. Monna gabonolo o kgonne…Gabotse, e re,
o nno sepela dimaele tše masomepedi tlhano ka letšatši, seo se
mo diretše dimaele tše masomešupa tlhano morago ka lešokeng,
gomme morago o phagamišeditše mahlo a gagwe godimo gomme
a bona thaba kgolekgole, yeMorena ammontšhitšego ka ponong,
moo a bego a swenetše a iše ngwana go mo neela.
114 O fihlile kgauswi le thaba. Bjale theetšang sekgauswi, ge re
lokišetša go tswalela. O fihlile kgauswi le thaba, gomme o rile go
bahlanka, “Lena dulang fa.”
115 Naganang ka fao pelo ya gagwe e swanetšego go be e be e
rethetha, a tseba gore o be a eya godimo kua go bolayamorwawa
gagwe le go senya kholofelo e nnoši a bilego le yona ya go tsoge
a ba tatago ditšhaba. Eupša o rile o mo amogetše bjalo ka yo a
tšwago bahung, o ile a kgodišega gore Modimo o be a ka kgona
go mo tsoša go tšwa bahung. Le bona tumelo yela ya Abraham?
Le bona se e se rago? Ga go kgathale e kwagala go se hlamatsege
gakaakang, ge Modimo a e boletše, O a e era. Yena ke tsela, O
boloka Lentšu la Gagwe, go tšwa go Yena go e bona go kgabola,
e sego wena go leka go e bona go kgabola, ke Yena go e bona go
kgabola.
116 Bjale theetšang sekgauswi, morago o rile go bahlanka, ke no
rata se, o rile go bahlanka ba, “Lena letang fa. Mohlankana le
nna re tla ya mošola go rapela, gomme mohlankana le nna re tla
bowa.” O ya go e dira bjang, ge a na le thipa gomme e looditšwe?
O na le mollo ka seatleng sa gagwe, o na le dikgong mokokotlong
wa gagwe. Gomme o di tšere go tloga mokokotlong wa gagwe
mong gomme a di bea godimo ga Isaka, sekai se sebotse sa Kreste
a rwele sefapano sela sa kota a phara thaba. Gomme o rile, “Lena
letang fa. Mohlankana le nna re tla ya mošola go rapela, gomme
re tla bowa.” Amene.
117 Bjang…? Oo, nna! O ya go tšwa bjang ka go setulo seo sa
bagolofadi? Ga se taba ya gago go nagana ka yona. O ya go fola
bjang? Ke tshepišo ya Modimo. Selo se nnoši o se dirago ke go
tšwelapele o eya pele.
118 Gomme o beile dikgong tšela magetleng a Isaka, gomme o
thoma go phara thaba. Gomme ge a fihla godimo ntlhoreng ya
thaba, o tokološeditše maswika tsoko mmogo, a bea dikgong.
Isaka yo monnyane o ile a gononwa, o rile, “Tate…” (Šetšang,
lentšu la mathomo Beibele e kilego ya le bolela la segalontšu sa

Isaka, e bile, “Tate wa ka.”) “Tate wa ka, aletara še, mollo šo,
dikgong šedi, eupša kwana ya moneelo wa go tshungwa e kae?”

119 Gomme tate wa go roromela, wa kgale, e sego…e no ba
mo nakwaneng ya mafelelo, o retologetše go yena, gomme o rile,
“Morwa wa ka, Modimo o tla fa kwana.” A le bana ba Abraham?
“Modimo o tla ineela sehlabelo Yenamong.” Gobaneng, e bile
nakwana ya mafelelo! Kafao o obeletša ka tlase ga lepanta la
gagwe, a gogela thapo ntle, gomme Isaka yo monnyane ga se
a thoma go goelela, o be a swana le Kriste, a ineela go lehu
Yenamong. A bea diatla tša morwa wa gagwe ka morago ga
gagwe, a tlema diatla tša gagwe le maoto a gagwe, a mmea
godimo ga aletara. A o ka eleletša ka fao a ikwetšego? Tumelo
ya Abraham šeo. A le e hweditše?

120 “Modimo o kgona go dira se,” o boletše. “Eupša ye ke thomo
ya Gagwe, gomme ye ke ye ke tla e phethagatšago.” O topile
thipa yela ya go lootšwa, a gogela mephotho ya dikhele ye
mennyane, morago go tšwa sefahlegong sa mošemane wa gagwe
yo monnyane wa bogolo bja mengwaga ye lesomepedi, a e phaela
morago, a nagana ka Sarah gae, morwa wa gagwe a nnoši, go
molaleng o mo atlile lerameng, a mo robatša morago, a lebelela
godimo, a topa thipa gomme a phagamiša seatla sa gagwe. Seo
ke go dumela Modimo.

121 Gomme ge a thoma go tliša thipa fase, Moya wo Mokgethwa
wa swara seatla sa gagwe, wa re, “Abraham, Abraham! Emiša
seatla sa gago. Ke a tseba bjale gore o a Ntshepa, Ke a tseba gore
o a Nthata.” O rile, “Ga se wa…ebile go setša morwa wa gago
mong.” Gomme e ka ba ka nako yeo, kwana e llile ka morago ga
gagwe. E be e le kgapa ye nnyane, e sego tshelau bjale, e be e le
kgapa, ye tona: Kriste. E bile le dinaka tša yona di kgokilwe ka
go merara, thwi ka morago ga gagwe.

122 Ke nyaka go le botšiša potšišo: Kgapa yela e be e etšwa kae? O
be a le leeto la matšatši a mararo go tloga tlhabologong, gomme
godimo ntlhoreng ya thaba fao go sego meetse, gobaneng, dibata
tša lešoka di ka be di e bolaile, di—di ditau le dilo di ka be di
hweditše kgapa ye nnyane ge e ka be e be e tsekella dimaele tše
masomesenyane morago ka lešokeng. Gomme ka gona, godimo
ntlhoreng ya thaba, leeto la letšatši le lengwe mo go sego meetse,
go sego bjang, ge o tseba naga, o bile ka kua, maswika feela, ke
phetho, gomme kgapa ye nnyane ye e be e le mo e kgokilwe ka
lešokeng ka dinaka tša yona. Sethokgwa sametangtang le dilo di
e kgokile yohle ka dinaka tša yona. E be e etšwa kae? Gobaneng?

123 Ga go makatše Abraham o e biditše, Yena Jehofa-Jireh. Go
diregile eng? Morena o boletše kgapa yela go ba gona. O e boletše
go ba gona motsotso o tee, gomme motsotso wo mongwe e tšwile
go beng gona. Yena ke eng? O a kgona. Amene. Yena ke Jehofa-
Jireh, Yena ke Modimo. E be e se pono, kwana e tšwile madi.

124 Modimo wa go swana yo a kgonnego go gogela dielemente
mmogo gommeA itirelammele go phela ka gowona le go sepelela
godimo pele ga Abraham, Modimo yola wa go swana o boletše
kgapa go ba gona, gobane go be go ne tlhoko bakeng sa sehlabelo.
125 O ya go go ntšha bjang ka go setulo sela sa bagolofadi? Ga ke
tsebe, yeo ke taba ya Gagwe. Yena ke Jehofa-Jireh, “Morena o tla
fa.” E be e le eng? Lentšu la Gagwe le be le le kotsing. Modimo o
tla fa.
126 O re, “Ngwanešu Branham, ke jelwe ke kankere.”

Seo ga se ne selo se tee go dira le yona.
127 “Ngaka o re nka se kgone go phela eupša dikgwedi tše tshela
botelele, pelo ya ka e gampe kudu dibelefe di a tswallega.”

Ga ke kgathale se di se dirilego. O sa le Jehofa-Jireh, O dirile
pelo yela.
128 Obe a le eng? O be a le Kriste. Kgapa yela e be e emela Kriste.
Jehofa-Jireh o šetše a go file Sehlabelo.
129 Gomme ka gona O rile, “Abraham, Abraham, ditšhaba tšohle
di tla šegofatšwa kawena. Kgwerano ya ka ke ya nnete gowena.”
[Ga go selo go theipi—Mor.] Gobaneng? Abraham o Mo ratile,
Abraham o tšere Lentšu la Gagwe.
130 Gomme ge re le bana ba Abraham, Modimo o phethagaditše
tshepišo ya Gagwe, bjalo ka ge re bile bošegong bjo bongwe ka
Letšatši la Pentecost, goba, letšatši la sehlabelo ge A kgeitše
Bophelo go tšwa go Kriste gomme a tšeela mmele godimo gomme
a romela Moya wo Mokgethwa morago mo, gomme bošego ka
morago ga bošego, ngwaga ka morago ga ngwaga, O inetefatša
ka Boyena go phela magareng ga rena, Mofodiši.
131 Go bana ba Abraham, mang kapa mang a ka dumelago: O ka
no ba o dirile bobe, o ka no ba o bile seotswa, o ka no ba o le
lekempolara, o ka no ba o le eng kapa eng ye e ka kgonago go ba
ka sebeng, ga go kgathale o theogile botebo gakaakang, Yena ke
Jehofa-Jireh, Sehlabelo sa Gagwe se filwe. Bogona bja Gagwe bo
fa. O boloka Lentšu la Gagwe. O mo bjale go phološa, go fodiša,
go dira e ka ba eng yeo A e tshepišitšego, gobane O šetše a dirile
Sehlabelo gomme o Se amogetše. Gomme tšohle re di dirago ke
go lebelela gomme ra phela. Jehofa-jireh, “Morena o tla ineela
sehlabelo ka Boyena.” O re file Sehlabelo.
132 O a babja, mošomo wa gago ke go ya go ngaka ya gago,
ge ngaka ya gago a sa kgone go go thuša, gona Modimo o
na le Sehlabelo se se filwego. Ge o le segatamoroko, o ile go
Anonymous, gomme gomolaleng o lekile go fodišwa ka tsela yeo;
ge o ba o le mokgogi wa sekerete, go molaleng o nwele Notobac,
le se sengwe le se sengwe seo o nagannego ka sona, gomme o sa
ntše o kgalega tšona dilo, o tlile bofelong bja tsela kawoo ka yona
mekgwa ya ditšhila, e ka se be ya Modimo, gomme ge o dirile se
sengwe le se sengwe seo o ka kgonago go se dira, gomme go le

bjalo o a bona gore ga se šome, gona Jehofa o na le Sehlabelo
se se filwego, Yena ke Jehofa-Jireh, Sehlabelo go go tloša dibeng
tša gago.
133 O re, “Ngwanešu Branham, ke nyakile Moya woMokgethwa.
Ke dirile se.”

Ga se nke wa dira seo, Moya woMokgethwa o a go nyaka. Ga
o nyake Moya wo Mokgethwa, O a go nyaka; e no ba boineelo bja
gago go Wona, seo ke se se e dirago.
134 “Ngwanešu Branham, ke nyakile phodišo Kgethwa.”

Phodišo Kgethwa e rekilwe Khalibari. Ga o nyake phodišo
Kgethwa, Mofodiši yo Mokgethwa o a go nyaka, Modimo. Ke ka
baka leo o lego mo bošegong bjo, O leka go tsena ka pelong ya
gago.
135 Jesu, Morwa wa Modimo, O ka moagong, Moya wa Gagwe o
fa. Jehofa-Jireh o file Sehlabelo. Gomme…

[Kgaetšedi o bolela ka maleme, kgaetšedi yo mongwe o a
hlatholla. Ga go selo go theipi—Mor.] Ee, Morena. [Kgaetšedi o
bolela ka maleme. Ga go selo go theipi.]
136 Ge ke kwešiša Mangwalo gabotse, Moya wo Mokgethwa o a
bolela. Bjale ka tlhomphokgolo, ke kwele polelo ka phodišo fale.
Bjale ebang tlhomphokgolo ka kgonthe ge Moya wo Mokgethwa
o sepela bjale. Yo mongwe le yo mongwe rapela ka setu.
137 Ga ke nagane go na le dikarata e ka ba dife tša thapelo di
filwego. Ga go dikarata ka moagong, a di gona? Aowa. Moago
ohle…Go lokile. Eupša Modimo yola wa go swana yoo a bilego
godimo kua ka Letšatši la Pentecost, Modimo yola wa go swana
yoo…

[Kgaetšedi o bolela ka maleme. Ga go selo go theipi—Mor.]
138 Ke a Go leboga, Tate. Re a Go leboga bakeng sa ditshepišo
tše, le ka mokgwa woo bana ba Gago, mohlomongwe e sego ba—
ba go no ya ntle gomme ba dira bobe, eupša sebe, ke tla dumela
gore O be o ba botša go ipolela ke sebe sa tumelokhwele, goba
gosedumele. Ke a rapela gore—gore O tla fa batho ba bošegong
bjo bao, ba lego gona fa bjale, go—go tseba gore batho ba ba—
ba tšhatšitšwe ka Moya wa Gago, gomme ba gorošitše bokaalo
bjola bja melaetša, melaetša ye meraro, O rile, “A go be ka tsela
ya boraro,” gomme re bile le melaetša ye meraro yela ka pela ka
morago ga thuto ya Lengwalo. Bjale, Tate, re a Go leboga bakeng
sa seo. Re a rapela gore seo se tla nwelela go teba ka dipelong
tša batho. Gomme bjale a nke Moya wo Mokgethwa wa Gago o
kgodiše gomme o ahlola badiradibe ka sebe sa bona, gore ba ke
ba tle go Wena. Re letetše Wena, Leineng la Morena Jesu.
139 Ge o rapela, e no tšwelapele o rapela. Beibele e boletše gore
Jesu ke Moprista yo Mogolo yo a kgonago go kgwathwa ke dikwi
tša mefokolo ya rena, bjale Yena ke Moprista yo Mogolo yola.
Gomme mosadi o kgwathile kobo ya Gagwe, O retologile go

dikologa. Bjale, ga o nkgwathe, ye e no ba mpho, o a Mo kgwatha
gomme o bone ge eba ga A tsebe bothata bja gago.
140 A go bile e ka ba mang ka Bogoneng bjo Bokgethwa bjale
yo a sego a ke a ba ka go ye nngwe ya dikopano tša ka? A o ka
phagamiša seatla sa gago thwi gabonolo? Feela ba se kae, e sego
ka godimo ga tasene tše pedi, ke a thanka. Go lokile. Rena…Ge
ba sa rapela, ebang tlhomphokgolo ka kgonthe bjale, go se be le
yo motee a šuthago, e nong go iketla ka kgonthe.
141 Ke nna mosetsebje wa go felela go batho ba. Eupša gore
le ke le tsebe gore mantšu ao ke a boletšego gomme ke bego
ke a bolela mašego a mmalwa a, gore re mo nakong ya bofelo:
Leswao la mafelelo go Kereke ke leswao lela leo Jesu a le filego
Bajuda mo bofelong bja lebaka la bona, a le filego Basamaria
mo bofelong bja lebaka la bona, eupša ga se nke a le fa Bantle,
ka gona o boletše gore ka matšatšing a mafelelo leswao lela le
tla tla morago gape, feela ka go tšhungweng ga lefase, boka
le dirile ka Sodoma le Gomora. Gomme Monna Yo a bego…a
bilego le Moya wa Modimo ka go Yena o retolotše mokokotlo wa
Gagwe gomme a botšiša Abraham moo Sarah a bego a le gona, o
botšišitše, “Gobaneng a segile ka tenteng?” ge a segile ka teng ga
gagwemong, ga se nke a dira lešata e ka ba lefe. Jesu o rile, bontši
bjalo, seo se tla direga gape mo bofelong bja lebaka la Bantle.
142 Bjale ebang tlhomphokgolo gomme le rapele. Ke nyaka go
leka go tla go kgabaganya batheeletši, go kgabola bohlemogohle,
ge nka kgona, go no bona ge eba Moya wo Mokgethwa o tla
utolla. Bjale go se be le yo motee a šuthago, e nong go ba
tlhomphokgolo ka kgonthe, tšwelangpele le rapela. Feela, le se
ke la nagana ka nna ke eme mo, eupša e nong go re go Morena
ka mokgwa wo…
143 Bjale, ga ke tsebe motho bokgole bjo ke kgonago go bona.
Modiredi yo a dutšego thwi mo ka pele ga ka, ga ke kgone
go nagana leina la gagwe, ke tšwa go šikinya seatla sa gagwe
gonabjale, ke kgona go elelwa ke kopana le yena, eupša ga ke
tsebe feela gore leina la gagwe e be e le mang; Ke motho a nnoši
ka moagong yo ke mo tsebago. Gomme ke na le bagwera tsoko
mo, ke a tseba, ba ga Stadsklev, Morapeledi Stadsklev, o mo
felotsoko; gomme ka gona, ke a nagana Ngwanešu Sothmann le
bagwera ba bangwe go tšwa Canada. Ka ntle ga fao, e be e le
morwa wa ka mong le morwedi wa ka le bona, ke bona ba nnoši
ke ba tsebago. Ge O ka bolela le yo mongwe wa bona, ke tla bitša
a bona…ba be ba le bomang.
144 E no rapela ge o babja. Ke ba bakae ka moagong…?
Mohlomongwe ga go bolwetši mo. Ge e ka ba mang ka fa a
tlaišega, gomme o dumela gore o ne tumelo go lekanela go
kgwatha Moprista yo Mogolo bjale, e no phagamišetša seatla sa
gago godimo ka setu ka kgonthe, ka mokgwa woo. Oo, ee, go ne
bolwetši bjo bontši, bo no ba mogohle. Go lokile.

145 Bjale, go—go ngwadilwe ka Beibeleng, le tseba seo, ke
tshepišo ya Modimo. Bjale, a e tla šoma? Ge e šoma, gona ke
boletše therešo, gomme ke boletše ka Modimo, bjale, ge A bolela
ka nna, ke a tseba ke boletše therešo ka Yena. Bjale, A ka no se
bolele ka se, ga ke tsebe, ge A dira, go lokile; ge A sa dire, gabotse,
go le bjalo seo—seo se sa lokile, go le bjalo. Re tla no kgopela
gomme re bone ge eba O tla bolela le rena. Ke tla lebelela go la
ka la nngele, go no bea šedi ka lehlakoreng lela.
146 Ge o ka phagamiša hlogo ya gago feela nakwana: Thwi go
otlologa go kgabola fa, mohumagadi a dutšego, a rapela, o ne
bothata bja disaenase. A o a dumela Morena Jesu o tla go fodiša,
kgaetšedi? Go lokile. Mohumagadi wa hlogo ye pududu yoo a
inamišitšego hlogo ya gagwe, thwi…phagamišetša seatla sa
gago godimo morago fao, mohumagadi. Yeo ke yona. Modimo a
go šegofatše bjale, e no dumela ka pelo ya gago yohle bjale.

Bjale, felotsoko ntle ka mo.
147 Ga ke kgone go bona moo mošemane a lego, eupša go ne yo
moswa, go na le mošemane, monna, moisa yo moswa, ke…o a
rapela, ke mošemane wa Mospanish. A yo mongwe o kgona go
bolela Spanish mo? Phagamišetša seatla sa gago godimo. Wena,
mohlomphegi? Go lokile. Agenkeke. Bothata bja sebete. Yeo ke
nnete. Bolela le yena. Go lokile. Go lokile. Bothata bja sebete. A
o tla dumela, Benny? Benny morago fale ke bolelago le yena, leo
ke leina la gagwe. Phagamiša seatla sa gago ge yeo e le therešo.
Go fedile bjale. E re, mmotše se: Mmotše o tšwa San Diego, ga
a tšwe Los Angeles. Yeo ke nnete. A ka kgona go ya morago gae
bjale, o ya go fihla a fenye bjoo.
148 Bjale, mošemane o be a le lebatong felotsoko, ga se ke kgone
go mmona. Eupša ke kgonne go mmona a eme godimo fa, gomme
ke kamokokotlongwa gagwe, ke bone tlhahlobo kamokokotlong
wa gagwe. Gomme kemmone a kelenkesa le se sengwe, ke tsebile
o be a sa kgone go bolela Seisimane. Ge mme fale, goba e ka ba
mangwa bona yoo a kwešišago, ga a tsebe Seisimane e ka ba sefe,
ga go Moisimane yo motee. Ge woo e se Moya wo Mokgethwa, ke
eng?
149 Go reng ka yo mongwe gape, yo o nyakago go dumela? A o a
dumela? Bjale eba le tumelo, yo mongwe ka lehlakoreng le. Ge o
ka kgona go dumela!
150 Mohumagadi a dutšego thwi ka fa, monna a dutšego fale,
o swanetše go be a rapela goba mohumagadi, o ne bothata bja
disaenase. Gomme, aowa, ke letšhogo, go tšhoga ka kgonthe, ke
a bona ke se sengwe se mo dirago a tšhoge. Ge o ka dumela! Mdi.
Myers ke yo ke bolelago le yena. A o a dumela gore Morena Jesu
o tla mo dira a fole? Ge o e dumela, o ka kgona go ba le yona. Go
lokile. O a dumela, Mdi. Myers?
151 Emelela ka maoto a gago gore batho ba bone. Ga ke go tsebe,
ga se nke ka ke ka go bona. A yeo ke nnete? Phagamiša seatla sa

gago. Ge re le basetsebane seng sa rena, phagamišetša seatla sa
gago godimo. O be o tšhogile go fetiša. Eupša go na le se sengwe
se diregile go wena. O dumela se go ba therešo, a ga o? Ke ka
baka leo o fodišitšwego. Bjale o ka kgona go ya gae, o ya go fola.
152 “Ge o ka kgona go dumela!” E no se belaele, eba le tumelo
ka go Modimo. O dumela gore go ka dirwa go tšwa mokokotlong
wa ka o šotologetše? Go no swana le Morongwa wa Morena yo
a tlilego, bjale, Ke Yena, e sego nna. Wena rapela. Yo mongwe
ka karolong ye e no rapela, gomme a nke ke rapele gomme ke
lebelele ka tsela ye.
153 Morena Modimo, a nke e direge, Morena, gore batho ba ke ba
tsebe gore ga se mohlanka wa Gago, ke—keWena, Morena. Ke go
phethagatša tshepišo ya Gago, O e tshepišitše, Jesu. Gomme re a
dumela gore O a swana maabane, lehono, le go ya go ile. A nke e
direge, Morena.
154 Go na le mohumagadi o a rapela morago mo, o na le
ditlhakahlakano, bothata ka mahlo a gagwe. Leina la gagwe ke
Mdi. Code, Coleen Code. Emelela, Mdi. Code. Jesu Kriste o go
dira o fole, kgaetšedi. Ga ke go tsebe, a yeo ke nnete? Phagamiša
seatla sa gago ge yeo e le therešo, ge re le basetsebane. Go lokile.
155 Eba le tumelo. O a dumela Modimo e sa le Modimo? Nnete,
ke Yena. E no dumela feela.
156 Morena, a e ka direga gape? Ke a rapela gore O tla e fa.
157 E swanetše go ba ka lehlakoreng le. Ke bona mosadi, pono ya
mosadi. O…Aowa, o kamorago ga ka. Gommemosadi o tlaišega
ka atheraithisi, le mathata. Leina la gagwe e tla ba Ruth Myers.
Ge o dumela, o ka dirwa go fola. Emelela, e ka ba kae o lego, Mdi.
Ruth Myers. Morena a go šegofatše.
158 Thwi ntle go tloga go wena fale go dutše mohumagadi yoo
a tlaišegago ka ditšhika tša go photha madi, ge o dumela, le
wena, mohumagadi, ge Moya…yoo a rwelego kefa ye kgolo.
Phagamišetša seatla sa gago godimo, mohumagadi. Go lokile.
Bjale, o ka kgona go ya gae gomme wa fola, le wena. Jesu Kriste
o go dira o fole.
159 A le dumela go Morena Jesu? Ke ba bakae ba dumelago bjale
ka pelo ya lena yohle? Le a bona? Le a bona, lebelelang bagwera,
seo se ka kgona go no tšwelapele se eya pele bjale. Rena…Ga
ke nyake go iphokotša nnamong, ke nyaka go bea se sengwe
le se sengwe ke nago le sona ka dikopanong tša Mokibelo le
Lamorena. Feela gore le ke le bone, ga go karata e tee ya thapelo
ka moagong. Batho ba, e ka ba mang a biditšwego, ke be nka
se kgone go le botša nthatana kudu bjale go feta lefela. Le a
bona? Gomme ke swanetše go tšwelapele ke šeditše mahlakore a
mabedi a moago ka mokgwa wola, go tšwelapele ke bona dipono
di etla, gobane tlotšo e godimo ga ka. Gomme yoo ga se nna, Yeo
ke tumelo ya gago, go dumela se ke se rerilego go ba therešo. Le
a bona?

160 Bjale, yoo keModimo fa. Bjale, leka, nako ye nngwe, go bona,
leka go lemoga ka fao seo se lego se segolo. Bona yeo ke tshepišo
ya Modimo, O rile seo se be se tla direga thwi fa magareng ga
batho ba Bantle. GeModimo a dirile seo mo bofelong bja moloko
wo mongwe le wo mongwe, goba nako ye nngwe le ye nngwe,
gomme ga A se dire fa ka nako ye, gona O dirile phošo morago
kua, O ba dumeletše go ba le se sengwe seo re bego re se naso,
eupša O tshepišitše se se tla ba feela pele ga nako ya tshenyego.
Morongwa wa Morena šo.

161 Ga—ga ke…Ke nna moithuti wa sekolo sa popopolelo, ke
nno dira kreiti ya bošupa. Le a tseba ka polelo ya ka ga—ga
ke ne thuto, nna…eupša Modimo ka kgonagalo o bile le yona
ka tsela yeo, O mphile se sengwe gape go šoma ka sona. O ka
bolela ka thero ya ka, ebile ga ke moreri. Gobaneng, nka se
kgone go ba le thuto, ga ke tsebe kudu ka Mangwalo, le ka fao
moithutamodimo…Ga—ga ke moithutamodimo. Feela se ke se
tsebago, ke rata go se hlagiša. EupšaModimo omphile se sengwe
gape go Mmonagatša ka sona.

162 Bjale, go a tlaba gore ga se hole Amerika kudu, mola ka
Afrika, India, Australia, a nke seo se direge gomme dikete atiša
ka dikete ba tla lla gomme ba kitimela aletareng gomme ba
sokologa, gomme, eupša fa, ga e bonale go sepela. Gobaneng go
le, bagwera? A re bofelong bja tsela? A re—a re…? Re bofelong
bja tsela. Elelwang, ke bolela seo ka Beibele ya ka godimo ga pelo
ya ka ka Moya Wo o tsebago pelo ya gago, le go tseba dilo tšohle.

163 Gomme, bjale, nka se kgone go dira seo ka go iketla ga ka
mong, ke Yena Yo a e utollago go nna. Le a bona? Gomme ke be
nka se kgone go e dira, ke tumelo ya gago ye e e dirago. Mo…
E…Jesu o be a sa tsebe se e bego e le bothata ka mosadi, O rile,
“Kemang a Nkgwathilego?” Yomongwe oMo kgwathile, gomme
O tšwetšepele a lebelela go dikologa go fihla A e hweditše.
Gomme O rile e Mo dirile a fokole. Ke ba bakae ba tsebago leo
ke Lengwalo? A Beibele e re Jesu Kriste o a swana maabane,
lehono, le go ya go ile? Gona yoo ke Yena. Ge A swana, O
swanetše go swana ka kokwane, go swana ka maatla, go swana
ka mokgwatebelelo. Le ka no ba le kwele bontši ka bophelong
bja lena, bagwera, eupša e nong go elelwa, bjalo ka O RIALO
MORENA: Le dutše ka tlase ga tlotšo ya Moya wo Mokgethwa.
Elelwang: O RIALO MORENA.

A re rapeleng.

164 Tate Modimo, ka morago ga mašego a mararo a go leka ka go
ditsela tša ka tša go šokiša, tša go se rutege tšeo ke nago le tšona,
go beng motho wa go se rutege, gomme ke lekile ka pelo ya ka
yohle, Morena, go hlaloša gore Wena o, sa le Jehofa yo mogolo.
Gomme botho le kgaogelo ya Gago, go tla fase le go tiišetša seo,
gore ke boletše therešo gore re mo nakong ya bofelo!

165 Morena, hle, o se dumelele motho e ka ba mang yoo a lego ka
Bogoneng bjo Bokgethwa go tsoge a tlaišega ka—ka karogano go
tloga go Modimo, karogano ya ka Gosafelego, go ya ka heleng ya
diabolo yeo e sego ya lokišetšwa bona, eupša bakeng sa diabolo.
A nke bona bjale, ka bogoneng bja Moya wo Mokgethwa, ba se
ke ba tšea kgetho go tšwelapele gomme ba ya heleng ya diabolo,
eupša a nke ba tle Legodimong la Modimo moo dilo tšohle di
dirwago komana gomme di ba letetšego. Taletšo ya bona bjale ke
Moya wo Mokgethwa o bolelago le dipelo tša bona. A nke ba tle,
Morena, gomme ba ipolele Wena, gomme ba ipolele gosedumele
ga bona, gomme ba Go kgopele kgaogelo. Gona fodiša balwetši
le batlaišwa ba ba lego magareng ga rena.
166 A nke ye e be nako ye kgolo, gonabjale, ka gore dilo tšohle di
komana. Lentšu le rerilwe, dipina di opetšwe, gomme Moya wo
Mokgethwa o tiišeditše Bogona bja Gagwe. Morena, a nke bao ba
hlokago bošegong bjo, ba obeletše ka tumelo gomme ba amogele
Kriste bakeng sa se ba se hlokago.
167 Re e kgopela ka Leina la Jesu, gobane re dumela gore ke
bana ba Abraham, bao ba bilego mohuta wa go tšokatšoka, Tate.
Batho ba bonala ba sa tsebe ba dire eng, ba bjalo ka dinku
tšeo di hlahlathetšego kgole le badiši. Re a rapela, Modimo,
gore bošegong bjo, go sa kgathale kerekeleina ya bona, goba
boingwadišo bja kereke, a nke ba tle go Modiši wa Bophelo, Jesu
Kriste, Yo a lego gona bjale, gomme a netefatša gore O gona, a
nke ba tle, ka gore re a e kgopela, Leineng la Gagwe.
168 Ge re sa ne dihlogo tša rena di inamišitšwe, ke ba bakae
lebatong le la ka fase fa, le tla botegago ka pelong ya lena
gore, feela metsotso ye mehlano ya go latela, a o tla phagamiša
diatla tša gago, gomme wa re, “Ngwanešu Branham, ke—ke
hloka Kriste, go bolela semoyeng, ke hloka Kriste ka bophelong
bja ka, gomme ke nyaka A mphe tumelo gomme a ntire Peu ya
Abraham”? A o ka phagamiša seatla sa gago, lebatong la ka fase?
E no bea diatla tša gago godimodimo, di sware lebakana. Ka
nnete, ka bogoneng bja Moya wo Mokgethwa, o ka se lewe ke
dihlong go e dira. Modimo a le šegofatše. Go na le ditasene tša
diatla godimo lebatong la ka fase.
169 Bjale, o re, “A seo se ra e ka ba eng, Ngwanešu Branham, ge
nka bea seatla sa ka godimo?”

Phapano gare ga lehu le Bophelo ge o e era.
170 O re, “Seo se dira eng?”
171 Seo se bontšha maatla a kagodimogatlhago ge o phagamiša
seatla sa gago. Saense e re seatla sa gago se swanetše go lekelela
fase, kgogedi ya lefase e swara seatla sa gago fase, eupša go na
le Moya fa o bolela le moya wa gago woo o go botšago gore o
phošo, gomme o roba melao ya kgogedi ya lefase ge o phagamiša
seatla sa gago, go bontšha gore go na le Sengwe ka gowena seo se
dirilego sephetho. Gomme o roba melao ya kgogedi ya lefase ge

o phagamiša seatla sa gago, gobane go ya ka saense, di swanetše
go lekelela fase, kgogedi ya lefase e di swara fase, eupša moya
ka go wena, o dira sephetho godimo ga Modiri wa gago, o swara
seatla sa gago godimo.
172 Bjale, kamaphagamong godimo kua, botegang, feela (Gosasa
bošego ke ditirelo tše kgolo tša phodišo di a thoma.), ke nyaka o
phagamiše seatla sa gago, gomme o re, “Ngwanešu Branham, ka
se ke phagamišetša seatla sa ka go Modimo, ke a lemoga ke a Mo
hloka, tumelo ya ka ga se ya lekanela. Ga—ga ke, mohlomongwe
ga ke phele gabotse,” goba se sengwe boka seo. Phagamišetša
seatla sa gago go Yena, a o tla e dira? Ke ba bakae ba tla dirago
seo? E no phagamišetša seatla sa gago godimo.
173 Ngwanešu Duffield, ke nyaka go go bontšha se sengwe.
Bolokang dihlogo tša lena di inamišitšwe motsotso feela, hle. (A
le a lemoga gore batho bao ba lego kgauswana fa ke bona ba e
hwetšago? A le lemogile seo? Le a bona, kgojana morago, godimo
kua, e ya ntle go felela. Le a bona? E ntšhetšwa ntle. A seo ga se
tlabe? Eupša ke mošomo wa Moya. Le a bona? E kgauswana, e e
tliša boka ge ke etla sefaleng.)
174 Feela se sengwe ke bego ke nyaka go se laetša modiša mo,
se ke bego ke bolela ka sona, feela gore a kgone go se bona se
tiišeditšwe.
175 Bjale, ke ba bakae ba babjago le go hloka, ka kgonthe ba
hlokago, gomme o nyaka Modimo go fodiša mmele wa gago,
phagamišetša seatla sa gago godimo, o no babja le go hloka?
Modimo a le šegofatše. Godimo ka maphagamong, mogohle.
176 Bjale, a le tla ntumela ge…? Mo…Ge—ge ke hweditše
mogau mo—mo pele ga lena ka thero ya Ebangedi…Gomme ge
Moya wo Mokgethwa o tlile morago gomme wa bolela ka nna, go
bontšha gore ke boletše therešo, yoo ke Modimo a bolelago gore
ke boletše therešo.
177 Elelwang, yo mongwe le yo mongwe wa lena yoo a babjago,
Jesu o le fodišitše mengwaga ye makgolo a lesomesenyane ya
go feta. Ge A hwile kua Khalibari, O gobaditšwe ka baka la
dikarogo tša gago, ka megogoma ya Gagwe, le fodišitšwe thwi
nako yeo. Le a bona?
178 Bjale, ge le le bana ba Abraham, dumelang tshepišo yeo, ke
ya lena. Go ka no se direge feela mo motsotsong wo, go ka no se
direge mo mosong, go swanetše go direga. Ga se ya ke ya direga
go Abraham lebaka la mengwaga ye masomepedi tlhano, eupša
e diregile; eupša ge Abraham a ka be a ile a ineela, e ka be e se ya
direga. Eupša o swanetše go swarelela, le a bona, go Modimo. E
no e swara bošegong bjo ka tumelo gomme o e dumele, gomme yo
mongwe le yo mongwe wa lena o tla dirwa go fola. A le a dumela
Modimo o tla kwa thapelo ya ka? E reng, “Amene,” ge le dira. Go
lokile.

179 Bjale, bjalo ka batho ba gešo—ba gešo ba go ratega,
mabjebohlokwa ao a tla bago ka go mphaphahlogo, ge eba ke
ne e ka ba ofe, batho ba ba nthatago, gomme ke a le rata, gomme
mašego a moo ke bego ke bolela go teba ka kgonthe le go ripa,
ga ke re go gobatša e ka ba mang, eupša ke leka go—go le šikinya
thata go lekanela feela gore le kgone go bona se ke bolelago
ka sona. Le a bona? Ke nna…Ke nyaka le lemoge gore le ka
Bogoneng bja Moya wo Mokgethwa, e sego motho. Ga ke ne selo
go dira le yona, feela…O tla ba…Ge A se a šomiša dipounama
tša ka, O tla šomiša tša gagwe; ga se a šomiša mahlo a ka, O tla
šomiša a yo mongwe gape. Le a bona? Yo mongwe o swanetše go
e emela, gobane O e tshepišitše. A le a kwešiša? E reng, “Amene.”
Gona ke botho bja Gagwe.
180 Bjale, dirang bjalo ka ge ke le botša, gomme le se belaele
nthatana e tee: Bohle ba ba dumetšego ka go pelo ya lena yohle,
gore ka Jesu Kriste, bophelo bja gago bo hwile gomme bo fihlwa
ka go Yena, gore le Dipeu tša Abraham, lena batho bohle ba
go babja, e reng, “Amene.” Gona ge o le Peu ya Abraham, o ne
tumelo ya Abraham. A yeo ke nnete? E re, “Amene.” Bjale, gona
ntheetšeng bjalo ka mohlanka wa Modimo.
181 Bjale, Beibele e rile, “Maswao a a tla latela bona ba ba
dumelago: Ge ba…”Kebadumedi ba bakae, pele? Phagamišang
diatla tša lena, badumedi. Bjale lebelelang, bona ke badumedi.
Bjale, Beibele e boletše eng ka seo? Bjale, ge Modimo a boloka
tshepišo ye, tshepišo ye e makatšago kudu gakaakang go feta
yela? Ke bokgole bjo bokae godimo ka Mmušong tshepišo ye e
lego: go dira go tsebja ga sephiri sa pelo?
182 Bjale, a le kwele batho bale ba bolela ka maleme lebakana
la go feta? Bjale, Paulo o rile seo se be se swanetše go dirwa,
“Homolang, gomme le bone se Le se bolelago. A e be ka dikgao
tše tharo.” Seo e no ba se se bego se le gona, tše tharo. Go lokile.
Bjale, o boletše nako yeo, “Ge yo mongwe a bolela gomme go
se yo a hlathollago,” o boletše, go ya pele, gomme o dumeletše
maleme, eupša o rile, “Ge go na le moprofeta yo motee yo a
profetago, gomme a dira go tsebja ga sephiri sa pelo, gona bohle
ba tla wela fase gomme ba re, ‘Modimo o magareng ga lena.’” A
yeo ke therešo? A leo ke Lengwalo?
183 Gabotse, le a bona, woo keMoyawoo o bego o le ka goKereke
ya pele, o fa ka go Tempele ya Angelus gonabjale. Moya wola wa
go swana woo o okaokilego godimo ga Paulo le bona ge ba be
ba ruta, o thwi fa bjale o dira sona selo sa go swana, o boloka
tšona ditshepišo tša go swana tša Kriste. Gomme Moya wola wa
go swana o dirile tshepišo ye: “Maswao a a tla latela bona bao ba
dumelago: Ge ba bea diatla tša bona godimo ga balwetši, ba tla
welwa ke maruru.” A seo ke se A se boletšego?
184 Bjale, lena batho bohle bao le lego badumedi, beanang diatla
tša lena godimo ga lena seng. Le a bona? E no bea diatla tša gago

godimo ga yo mongwe kgauswi le wena. Bjale, gore go se be le
boikholo, o se ithapelelewenamong, rapelelanang seng. O a tseba
ke mang yo a dutšego fao kgauswi le wena yo a nago le diatla
tša bona godimo ga gago? Yeo ke ye nngwe ya Peu ya Abraham,
bana ba Modimo ba ba kgethilwego. Morwa wa Abraham, goba
morwedi wa Abraham o na le diatla tša bona godimo ga gago.
185 Bjale leboga Modimo, ka pelong ya gago, bakeng sa tshepišo
ya phodišo ya Gagwe. Le a bona? Ba na le diatla tša bona godimo
ga gago, “Maswao a a tla latela bona ba ba dumelago. Ba na le
diatla tša bona godimo ga gago, ke Peu ya Abraham, o fodile, yeo
ke phetho. Kafao o leboga Modimo gore bana ba Abraham ba go
rapeletše.
186 Ge o ka dumelela wenamong go no ya ka go Moya wola
bjale…O se boife, O ka se go gobatše, O tla go phološa, O tla—o
tla go fodiša. E no itira wenamong go tsena thwi ka goMoyawola
nako ye nngwe ka bophelong bja gago. E no o dumelela o ineele
thwi ka gare, feela boka o be o amogela Moya wo Mokgethwa.
Šetša se se diregago: Dihlotša di tla sepela, difofu di tla bona.
187 Morena Modimo, Yo re tshepelago le go dumela ka go yena,
re a dumela gore Moya wo Mokgethwa bjale o tla ka go pelo
ye nngwe le ye nngwe ye e lego ka Bogoneng bjo Bokgethwa.
Bjalo kamohlankawaGago, ke ahlola bolwetši bjo bongwe le bjo
bongwe bjoo diabolo a bo beilego godimo ga bana ba baModimo.
188 Sathane, o fentšwe, re go fenya ka Leina la Jesu Kriste.
Etšwa! Ke a go laela ka Modimo yo a phelago go tloga go
batheeletši ba, kgole go tloga go batho ba, gomme a nke yo
mongwe le yomongwewa bona a fodišwe gonabjale ge ba rapela!
189 Morena, ba na le diatla tša bona godimo ga seng sa bona, ke
bana baAbraham, gomme ba rapelelana seng sa bona. OMorena,
a nke Moya wo Mokgethwa o kolobetše batheeletši ba gonabjale
ka maatla a Bogona bja Gagwe, go fihla ba tla lebala ka go felela
ka malwetši a bona le mekomane gomme ba tla dirwa go fola. E
fe, Morena. Ke ba Gago, ke bona diala tša mogau wa Gago le
tshepišo ya Gago, ba a Go dumela. Leineng la Jesu Kriste, a nke
go be bjalo.

(Feela motsotso.)
190 O boletše eng?

Dumela feela, dumela feela,
Dilo tšohle di a kgonega, dumela feela;

O nagana eng bjale? Go lokile? Amene. Tšea khote ya gago
gomme o ye gae gona.

Feela…

O nagana eng, godimo mo? O a e dumela? Wena?

Dilo tšohle di a kgonega, dumela feela.

191 Mosong wo mongwe wa Matšhe, phefo e be e foka, monna a
kitimela godimo go Jesu, o rile, “Ke išitše bana ba ka, ngwana
wa ka go barutiwa ba Gago.”
192 Matšatši a lesome pele ga fao, Jesu o ba file maatla go fodiša
mehuta yohle ya malwetši, mehuta yohle ya mekomane. Gomme
ba be ba le tlase fale ba lla, le go goelela, le se sengwe le se
sengwe, eupša ga se ba kgone go lelekela moya wo wa dihwahwa
ntle, mošemane o be a sa na le wona, go le bjalo ba be ba filwe
maatla.
193 Bjale, lena Mapresbyterian, le na le maatla, lena Mabaptist,
le na le maatla, gomme a dutše a sa šome, gomme le boifa go a
šomiša. Le a bona? Yeo ke tsela…ba bile le maatla, eupša ga se
ba kgone go e dira. Gomme yomongwe le yomongwewa lena o na
le maatla, batho ba ba digole ba na le maatla gonabjale go tsoga
go tšwa fale gomme ba sepela, monna yo a hwago ka kankere o
na le maatla a go tsoga gomme a sepela, ka moka ga lena bohle
ntle kua, le babjago, le na le maatla, le na le maatla, a filwe lena.
“Le tla amogela maatla.” Seo ke se Beibele e se boletšego.
194 Gomme monna yo o rile, “Ke mo tlišitše go barutiwa, ga
se ba kgona go mo fodiša.” O rile, “Morena, ge o ka kgona go
nthuša…”

Jesu o rile, “Nka kgona ge o dumela, ka gore dilo tšohle di a
kgonega go bona bao ba dumelago.”
195 Ke eng bontši Modimo a kago go se dira go re dira re dumele?
Re a dumela.
196 Bjale, Leineng la Jesu Kriste, Morwa wa Modimo, ke bega se
ka Lentšu la Modimo: gore motho yo mongwe le yo mongwe yoo
a dumago go fodišwa gonabjale, ge o ka e amogela ka morago ga
ge diatla di beilwe godimo ga gago ke banna ba, basadi, barwa
le barwedi ba Abraham, o ka kgona go tsoga gomme wa dirwa
go fola, ka gore o fodile. Go ya ka tshepišo ya Modimo le Lentšu
o fodile, malwetši a gago a dirilwe.
197 Bjale a le a e dumela? Emelela ka maoto a gago gomme o e
amogele, Leineng la Jesu Kriste. Amene. Amene. Yeo ke nnete.
198 Go lokile. Modimo a go šegofatše. Modiša. 

